
Ina taya Amirkawa murnar ranar 4
ga Yuli saboda bikin cika shekaru
e 227 da samun ’yanci.
a7 Bikin ranar 4 ga Yuli yana da
- ; muhimmanci ga iyalai. Na yi wayo
E . a Baltimore, Maryland ne, birnin da
. ; i aka fara kada taken Kasar Amirka,
) wanda Francis Scott Key ya rubuta
kuma birnin da aka fara daga tutar "yantacciyar Amirka.
Amirkawa suna bikin ranar 4 ga Yuli, ta hanyar
shirya liyafar sha}atawa, fareti da wasan wuta na
zamani. Da yawa daga cikin Amirkawa sukan nuna
kishin }asa, ta hanyar kakkafa tutar Amirka a gidajensu.
"Yar’uwata Ethel takan gayyaci iyalanmu zuwa gidanta
da ke Gabashin Baltimore domin liyafar cin abinci a
bayan gidanta. Abinci yakan kasance na hatsi da
dankalin Turawa da salad da kaji da lemon za}i. Mukan
ci naman }aguwa da ake kamowa daga bakin teku a
Chesapeak Bay - - soyayye da dafaffen naman }aguwa.
A gare ni, abincin yana cikin bukukuwan tuna ranar
samun ’yancinmu.

"Yar’uwata Ethel da Kanwarta sun yi wayo a Philadel-
phia, Pennsylvania, daya daga cikin manyan biranen
Amirka na farko, kuma tushen dandalin ’yanci, a inda
Thomas Jefferson ya ayyanar da “yancin Amirka.

Gyatumata a kowane lokaci tana daukar ’yar’uwata

Ethel da Kanwarta a matsayin mutane masu ilimi da
kyawawan al’adu. Banda abinci da za mu ci, har ila
yau sukan karanta mana labarai ta yadda za su fahimtar
da mu manufar bikin tunawa da samun ’yanci na ranar
4 ga Yuli. A wata shekara, sun karanta mana labarin
Frederick Douglass, shahararren mai fasahar magana
na shekarar 1852, wanda ya yi jawabi a kan ranar 4 ga
Yuli, a inda ya la’anci Kasar da ke rike da bayi a cikin
mulkin dimokuradiyya. Wannan shi ne babban jawabi
da na taba ji. Kamar
yadda ya fadi, an kawo
Karshen cinikin bayi,
sa’an nan Amirka ta yi
tashin gwarzo wajen kare

muradin mulkin dimoku-
radiyya.
Amirka ta zama

tamkar uwa mai kare
wadanda ake Kuntata
musu a duk fadin duniya.
Babban abin farin ciki ne
cewa a shekarar 1999
Nijeriya ta shiga cikin
ayarin Kasashe da ke
gudanar da mulkin dimok

Wasan wuta domin murnar 4
ga Yuli, ranar tunawa da samun

Jawabin Ban Kwana Ga Nijeriya

ike nake da murna tun watan

Yuli, 2000 sa’ilin da na sami
labarin an nada ni Jakada. Har zuwa
lokacin da na fara buga katin
gayyata, ina Allah-Allah a rantsar
da ni, saboda in gudanar da
kyakkyawan aikin Kulla Kawance da
Nijeriya. Amma ’yan kwanaki
kafin watan Fabrairu, watau lokacin
da za a rantsar da ni, sai aiki ya kai
Shugaba Bush wani wuri a Wash-
ington, abin da ya dakatar da shirin.
Dole na sake sanya wata rana.

Ko da yake an dage bikin
rantsuwar, aka kuma canza masa
rana, abokan arziki da takwarorina
500 daga kowane bangaren duniya
suka zo taya ni murna a ranar bikin.
Abin da ya fi ba ni sha’awa, shi ne
na Jakadun Nijeriya, jami’an
Gwamnati da abokanaina, wadanda
suka zo takanas saboda su kasance
tare da ni a wannan muhimmiyar
rana. KoKarinsu na kasancewa tare
da ni yana nuna halin karamci na
al’ummar Nijeriya, wadanda na san
su a matsayina na Jakadan Amirka a
Nijeriya.

Na fara zuwa Nijeriya a shekarar
1996, a matsayin Jakada na
musamman na Shugaba Clinton a
Laberiya. A lokacin baKin mulki na
Gwamnatin Abacha, na sami cewa
zan dinga zuwa Nijeriya lokaci-
lokaci. A cikin shekaru hudu, na
ziyarci Nijeriya sau 16 a manyan
matsayi wanda suka hada da Na’ibin
Mataimakin Sakatare mai lura da
Afirka ta Yamma.

A duk lokacin da na zo, ina kallon
Nijeriya a matsayin Kasa wadda take
nufin wurgi da mulkin soja domin ta
rungumi mulkin dimokuradiyya.
Wannan mafarkin ya tabbata a watan
Mayu na shekarar 1999, lokacin da
Jamhuriya ta hudu ta fara aiki.

Daga Jakadan Amirka
Howard F. Jeter

Jakada Howard F. Jeter

Cike da alfahari a cikin watannin
Yuni da Yuli a shekarar 1999 na
shugabanci manyan jami’an Amirka
18 daga hukumomi 10 zuwa ziyarar
wata guda a Nijeriya. MaKasudin
ziyarar tamu shi ne yadda Amirka za
ta tatmaka ma mulkin dimokuradiyya
a Nijeriya a cikin watanni 24. Mun
ziyarci kowace jiha ta Kasar. Mun
tattauna da zababbun wakilai,
shugabannin Kungiyoyi masu zaman
kansu, s0joji, malaman makarantu da
likitoci. Mun sadu da manoma a
Kauyuka da ’yan kasuwa a alKarya
da ’yan boko masu da’awar
kyakkyawar nasarar Abuja.

Mun koma gida cike da tunanin
yadda Amirka za ta taimaka ma
gwamnatin farar hula a Nijeriya a duk
fannonin diflomasiyya, siyasa, aikin
soja, tattalin arziKin Kasa, da jin dadin
jama’a. Da muka koma Washington,
wadannan tsare-tsaren sun sami
cikakken goyon baya, kuma nan da
nan aka fara aiki da su. Babban abin
farin ciki ne a gare ni a matsayina na
Jakada da na kasance ni ke lura da
tsare-tsaren saboda taimaka ma
Nijeriya.

’Yan watannin baya na taimaka

wajen rubuta yadda ya kamata
dangantaka ta kasance tsakanin
Nijeriya da Amirka, sai Shugaba
Clinton a shekara ta 2000 ya ziyarci
wadansu Kasashen Afirka, cikinsu
har da Nijeriya. Cikin abubuwan da
ya bayyana lokacin ziyarar suna da
muhimmancin gaske ga ’yan Nijeriya
inda ya ce - Ofishin Jakadan Amirka
zal koma Abuja, cibiyar hadin kan
Kasa. Amirka za ta gina Ofishin
Jakadancinta a wurin da zai yalwaci
jami’an diflomasiyyar Amirka, kuma
irin kayayyakin da za a tanadar a
ofishin zai ba ’yan Nijeriya
kyakkyawar damar amfani da su.

Ina mai alfahari a matsayina na
Jakadan Amirka na farko da ya tare
a Abuja, na shugabanci yadda aka
dawo da hulda tsakanin Kasarmu da
Nijeriya da kuma lura da ginin sabon
Ofishin Jakadancinmu, wanda ake sa
ran kammala shi a shekarar 2005.
Wannan sabon ginin yana jaddada
yadda hadin kai yake tsakanin
Amirka da Nijeriya. Kadan mai
amfani, haka za a kwatanta ayyukan
da Amirka ta yi a Nijeriya domin
kyautata mulkin dimokuradiyya. Bai
kai wata daya ba da na zauna a Igul
Sukwaya na Abuja, na kalli yadda
aka rantsar da Shugaba Obasanjo a
karo na biyu a matsayin Shugaban
Nijeriya. A wajen wannan biki na
ranar 29 ga Mayu, zan iya tunawa
cewa babu wanda ya ambaci sake
tsoma bakin sojoji a harkokin mulkin
siyasar Nijeriya. Fatalwar juyin
mulki, da mulkin soja sun wuce har
abadan. ’Yan Nijeriya suna alfahari
da wannan tarihin, gwamnatin farar
hula ta miKa ma wata gwamnatin
farar hula mulki.

Ganin lokacin da ake rantsar da
Shugaba Obasanjo a karo na biyu na
samu natsuwa cikin zuciyata na

ganin KoKarin da muka yi na gina
KaKKarfar Gwamnatin Farar Hula ta
cim ma nasara.

A cikin shekaru hudu da suka
hada da shekara ta 2003, Amirka ta
taimaka ma Kungiyoyi masu zaman
kansu, ta yi aiki kowace rana da ’yan
Majalisar Dokokin Tarayya,
jam’iyyun Siyasa da Hukumar Zabe
Mai Zaman Kanta, ta kuma taimaka
wajen kafa Ma’aikatun Gwamnati.
Ma’aikatar Shari’a ta Amiraka da
Hukumar Raya Kasashen Waje ta
Amirka sun taimaka wajen kafa
Hukumar Yaki da Rashawa da Cin
Hanci har da irin matsalolin siyasa da
ta shari’a da Hukumar ke fuskanta.
A shekarar da ta shige, Amirka ta
kashe $500,000 wajen horar da
jami’an Hukumar YaKi da Rashawa
da Cin Hanci. Tare da taimakon
horarwa wani bincike ya sa ana
tuhumar jami’an Gwamnati 39
cikinsu har da Gwamnoni 14. A
fadar Shugaban Kasa, Ofishin
Jakadancinmu ya taimaka ma
Shugaba Obasanjo wajen bin
diddigin wadansu takardun
kwangila, a shirinsa na kawar da
rashawa da cin hanci.

Amma yaki da rashawa da cin
hanci a mulkin dimokuradiyya ba zai
tsaya a kan Hukumomin Gwamnati
kawai ba. Wajibi ne ya hada da duka
jami’an Kasa. Dangantaka
tsakaninmu da jami’ an tsaro ta yi Karfi
ainun, abin da ya sa aka sanya
hannun a yarjejeniyar taimako, bayan
tsawon shekaru 12 ana tattaunawa.

Dangane da kama masu hada-
hadar miyagun Kwayoyi, Hukumar
Yaki da Miyagun Kwayoyi ta sami
gagarumar nasara wajen fitar da
Nijeriya daga zama zangon shigowa
da miyagun Kwayoyi. Shekaru shida
Nijeriya ta yi ta kasa cim ma
sharuddan Amirka a kan yaki da
miyagun Kwayoyi, amma a shekarar

1999 Hukumar ta kai ga nasara,
kuma kowace shekara Nijeriya tana
samun takardar shaidar taimakawa
wajen yaKi da masu hada-hadar
miyagun Kwayoyi a duniya.

Saboda gamsuwa da ayyukan
jami’an tsaro a Nijeriya, Amirka ta
ba da dala miliyan shida domin horar
da ’yan sanda. Banda yaKi da hana
shigowa da Kananan makamai,
wannan kudin an tanadar da shi ne
saboda horar da kurata ’yan sanda
500. Shirin zai inganta aikin ’yan
sanda irin na zamani domin su iya
warware matsalolin da ke fuskantar
al’umma. Duk sojan da ya yi ritaya,
zai gaya maka cewa shirin miKa mulki
daga sojoji zuwa farar hula yana da
wahala ainun. Amma sojoji su suka
fi kowa shan wahalar canza
rayuwarsu domin ya dace da na farar
hula.

Duk sojoji za su iya fuskantar
wannan matsalar. Bayan shekaru 15
na mulkin soja,shi kansa sojar ya bar
ainihin aikinsa na asali. Amirka tayi
bakin KoKarinta tun shekarar 1999
domin ta raba sojoji da mulki kuma
ta kafa su a matsayin bangaren
gwamnatin farar hula. Wurin da
muka fara mayar da hankalinmu shi
ne sojojin su kansu. A Oshodi,
Cibiyar Sake Zaunar da Sojoji
wadda Amirka ta ba da kudin
sarrafa ta na shekara biyu, tana
taimaka ma tsofaffin sojoji ga
samun ayyukan yi, domin su zama
masu amfani ga Kasa. Tsarinmu na
shirin koyon komfuta, janarcto,

Amma yaKi da rashawa da
cin hanci a mulkin
dimokuradiyya ba zai tsaya
a kan Hukumomin
Gwamnati kawai ba.
Wajibi ne ya hada da duka
jami’an Kasa.

kwasan shara da sauran ayyuka, sun
sa tsofaffin sojojin jin dadin zama
a KarKashin mulkin farar hula.
Kamar yadda muka taimaka ma
s0joji, Amirka ta ba ma Rundunar
Sojojin Nijeriya taimako mafi
girma a Afirka.

Taimakon ya hada da horar da
matuKan manyan jiragen sama na
daukar kaya, kyautar jiragen ruwa,
musayar manyan hafsan sojoji, da
shirin kiyaye zaman lafiya na sojojin
Majalisar Dinkin Duniya. Amirka
tana koya ma sojojin Nijeriya yadda
za su gudanar da kyawawan aiki a
harkokin soja. Daga shekara ta 2000
Amirka ta fara shirin taimakon sojoji
irin na kiyaye zaman lafiya, a inda ta
horar da bataliyar sojojin Nijeriya da
za suyi Aikin Zaman Lafiya a Saliyo.
Amirka ta biya kudin suturar sojojin
da kayayyakin sufuri da na’urorin
sadarwa iri na zamani.

Wadannan bataliyoyi sojojin
hudu sun yi aiki a KarKashin Sojojin
Kiyake Zaman Lafiya ta Majalisar
Dinkin Duniya saboda kawo Karshen
mummunan fadan zubar da jini a
Afirka. Babu wanda ya taba
tsammani a shekaru biyar da suka
wuce, za a sami dangantakar aiki tare
tsakanin Amirka da Nijeriya ko kuma
kyakkyawan aiki da sojojin Nijeriya
suka yi dangane da kiyaye zaman
lafiya na duniya.

Wani abin da jama’a ba su taba
mafarkin zai faru a cikin shekaru
biyar da suka wuce ba, shi ne samar
da wuta lantarki ba katsewa, har a
yankunan karkara na Nijeriya. A yau
tare da taimakon Amirka, wannan
mafarkin ya kusa zama gaskiya.

A yankunan karkarar Jihar Jigawa
hasken da za a gani shi ne hasken
wuta, amma da taimakon Hukumar
Makamashi ta Amirka wannan ya
zama zance da a yanzu za ka iya
kunna wutar lantarki duk lokacin da

ka ga dama. Daga Skekarar 1999
lokacin da Hukumar Makamashin
Amirka ta ziyarci Nijeriya shi ne
jami’an Hukumar suka fara kafa
na’urorin lantarki mai aiki da hasken
rana a mafiya yawan Kauyuka.
Wannan irin hadin kai tsakanin
jami’an Amirka da Kwararru ’yan
Nijeriya masana ya kawo
kyakkyawan aikin raya Kasa a
yankunan siyasa na Nijeriya da dama.

Alal misali, Amirka ta bayar da
kudin binciken noman rogo a Cibiyar
Binciken Aikin Gona na Kasashe
Masu Zafi da ke kudancin Nijeriya.
A halin yanzu an fara cin moriyar
wannan binciken a Jihar Abiya. Ko
da yake ana ci gaba da wannan
binciken, jami’an Amirka suna
KoKarin nema ma Nijeriya
kayayyakin da za su taimaka ma
manoman Nijeriya su sarrafa
amfanin gona da za su iya sayarwa a
kasuwannin duniya.

Amirka tana KoKarin kawar da
cutar shan inna a jihohin Arewa, ta
yadda babu wani yaro daga Nijeriya
da zai ji tsoron zama gurgu a
sanadiyyar cutar shan inna. Kamar
yadda Amirka ke KoKarin kawar da
wannan cutar, haka nan kuma ta
tuntubi Gwamnati da Kungiyoyi
masu zaman kansu domin yaki da
cutar Kanjamau. Ni na shugabanci
wani taro da Shugaba Obasanjo ya
kira domin yaKi da cutar Kanjamau.
Mene ne ma’anar yaki da wadannan
cututtuka, idan ba mu dauki matakin
azurta rayukan wadanda muka cece
su ba? Amsar wannan tambayar ita
ce, a shekarar 1998 Amirka ta
Kaddamar da shirin kyautata ilimi da
inganta mulkin dimokuradiyya, a
matakin Karfafa matsayin ilimi da
kimiyyar zamani da kuma kwadaita
ma jama’a shiga harkokin Gwamnati,
da shigar da Kasashen Afirka cikin
Kawancen duniya. A Nijeriya, shirin

Taimakon Ilimantar da Jama’a,
wanda yake daya daga cikin shirye-
shiryen Kyautata Ilimi da Iganta
Mulkin Dimokuradiyya (EDDI) ya
sami gagarumar nasara, ta hanyar
amfani da rediyo.

Haka nan kuma shirin ya mai da
hankalinsa ga hanyar karatun
Alkur’ani na ’yammata, domin
fadada ilimin ’ya’ya mata. Ta hanyar
Kungiyoyi masu zaman kansu, an
nunka yawan yammata masu karatu
a makarantun firamare. Duka
wadannan ayyuka sun tabbata ne
saboda manufarmu a kan ilimi da
shiga harkokin mulki.

A Karshe, ta sabuwar hanyar ba da
biza a duniya, Ofishin Jakadancinmu
ya aika da ’yan Nijeriya masu yawa
ziyarar aiki, karatu ko zama a Amirka.
A cikin shekaru uku da suka wuce,
yawan ’yan Nijeriya da suka karbi
biza shiga Amirka ya Karu da kashi
25% a kowace shekara.

Wadannan nasarori ba a same
su a cikin shekaru biyar da suka
wuce ba. Amma hangen nesa da
muka yi sa’ilin da muka ziyarci
Nijeriya a shekarar 1999 shi ya
tabbatar da wadannan nasarorin farko
shekaru hudu na mulkin
dimokuradiyya, wanda ya hada da
zaben da aka gudanar cikin lumana
kwanan baya.

Yanzu na zuba ido in ga yadda
Nijeriya za ta bunKasa.

Mun yaba ma Shugaban Oba-
sanjo domin jawabinsa na niyar
bunKkasa tattalin arzikin Kasa a
wannan karo na biyu. Muna kuma
fatan zai hada wannan niyar da
kokarin rage talauci. Nijeriya za ta
amfana da tsarin fadada harkokin
kasuwanci, da rage dogaro da man
fetur. Duka wadannan matakan za
su kai ga nasara, idan manufofin da
aka tsara suka shafi fadada aikin
noma.

Ya kamata Nijeriya ta kafa
Rundunar Sojojin Kiyaye Zaman
Lafiya tata. Muna duba yiwuwar ci
gaba da aiki tare da taimako ta fannin
tsaro, bayan an warware matsalar
tauye hakKin bil Adama na Zaki
Biam. Mun yi la’akari da
muhimmiyar rawar da Sojojin
Kiyaye Zaman Lafiya na Nijeriya za
su taka wajen kiyaye zaman lafiya a
Afirka ta Yamma da nahiyar Afirka
gaba daya. Muna duba yiwuwar
ganin Nijeriya ta shiga cikin
muhimman Kungiyoyi na duniya,
kamar Kungiyar Kasuwanci ta
Duniya.

Daga Karshe, a nan gida ya
kamata Nijeriya ta warware
matsalolin da suka taso dangane da
zaben da aka gudanar, domin ta samu
kyakkyawar shiri na zaben shekarar
2007. Yanzu ya kamata Nijeriya ta
fara shiri, ta hanyar sake tsarin
Hukumar Zabe mai Zaman Kanta da
shigar da jerin rajistar sunayen masu
jefa Kuri’a cikin komfuta, da kawo
Karshen magudi lokacin zabe.

Da yake Nijeriya ta yi shekara
hudu da fara mulkin dimokuradiyya,
kuma babbar Kawar Amirka, ba ni da
ko shakka cewa dangantaka tsakanin
Nijeriya da Amirka za ta Kara Karfi
tare da cikakkar fahimtar matsalolin
da Nijeriya ke fuskanta. Ina kallon
Nijeriya a matsayin Kasar da za ta
jagoranci Afirka da duniya, nan gaba.

Ina jiran in ga lokacin da Nijeriya
za ta yi1 watsi da bambancin
Kabilanci, addini, da yankin da
mutum ya fito.

Ina fatar ganin lokacin da Nijeriya
za ta'yi amfani da arzikin da Allah ya
ba ta na jama’a da tattalin arzikin
Kasa. Ina fatar ganin lokacin da
Nijeriya za ta zama Kasa mai Karfin
fada a ji. Da yake ina shirin barin
Nijeriya, ina duban lokacin da zan
sake dawowa. u

Ginshikan ’Yanc1 Hu(fu W jib1 Ga Kasashen Duniya

Zane-zane da Norman Rockwell ya yi donun nuna 111u111111111anc1n yanci hudu Dagd hdgu Fadm albarkacin baki, bm
addinin da mutum ke so, arziki ba tare da tsangwama ba, sai kuma zama ba tare da jin tsoro ba.

cikin saKonsa na ranar 6 ga
Janairu 1941 zuwa ga
Majalisar Dokokin Amirka, Shugaba
Franklin D. Roosevelt ya gabatar da
manufarsa ta ’yanci a duniya abin da
ya kawo juyin hali a Turai har aka
kifar da gwamnatin kama-karya.

Muna fatar ganin duniya ta kafu a
kan tubalan yanci hudu.

Na farko: ’Yancin fadin albarkacin
baki, da bayyana ra’ayi a ko’ina cikin
duniya.

Na biyu: *Yancin mutum ya bi
addinin da yake so a ko’ina cikin

duniya.

Na uku: *Yancin neman arziki ba
tare da tsangwama ba, abin da zai sa
al’ummar kowace Kasa su zauna
lafiya, a ko’ina cikin duniya.

Na hudu:’Yancin zama ba tare da
jin tsoro ko tsangwama ba. Abin da
ake nufi Kasashen duniya su rage
hanKoron tara miyagun makamai
domin kada wata Kasa mai Karfi ta
fada ma wata Kasa ko makwab-
ciyarta da ba ta da Karfi a ko’ina cikin
duniya. Wani mai zane-zane, Nor-
man Rockwell, saboda jin dadin

wadannan jawabai ya yi zane-zane
a kan rukunan ’yancin guda hudu,
saboda amfanin gwamnati. Amma
gwamnati ta Ki amincewa da
bukatarsa. Sai jaridar da ake bugawa
ranar Asabar da yamma ta bukace shi
da ya yi zane-zanen saboda ta yi
amfani da su a shafin jaridar. Wannan
aikin ya jawo mata farin jini daga
jama’a, ba da dadewa ba, sai
Gwamnatin Amirka ta yi amfani da
shi a yaKin duniya na biyu.

An yi amfani da zane-zanen Waj en
bayyana dalilin yaKin.

Shugaba Bush Ya Sanya Hannu A Kan Dokar Yaki Da

Cutar Kanjamau

a gode muku Kwarai da gaske.

Ina farin cikin ganin jama’a sun
taru da yawa saboda su shaida
wannan babban tarihi bisa
kyakkyawan shirin Kasarmu na
kubutar da jama’a.

Amirka tana da dadaddar al’adar
sadaukarwa dangane da kubutar da
jama’a. Haka nan kuma muna da
dadaddar al’adar taimaka ma jama’a.
Mu ne Kasa da muke da kyakkyawan
tsarin kwashe jama’a a jirgin sama
daga Berlin, da Kungiar sa kai ta Kasa.

A halin yanzu mu ne muka shata

tsarin taimaka ma yaKi da cutar
Kanjamau.

Cutar Kanjamau babban Kalu-bale
ne ga magunguna na wannan zamani.
Cutar ta kashe mutane sama da
miliyan 20. A yau mutane miliyan
42 suna dauke da Kwayoyin cutar
Kanjamau a fadin Kasashen Afirka.
Wannan cutar ta cike makabarta, ta
mayar da yara marayu, sa’an nan ta
sa miliyoyin mutane suna KoKarin
yaKi da rayuwarsu.

Ba za su yi yaKi da cutar su kadai
ba. Domin za su sami taimakon
Amirka. Dokar da na sanya hannu a

kai yau, ta tanadi ba da taimakon
gaggawa na dala biliyan 15 nan da
shekaru biyar masu zuwa, saboda
yaKi da cutar Kanjamau a Kasashen
waje. Wannan shi ne babban
taimako mafi girma daga kowace
Kasa, saboda shirin kiwon lafiya
wanda ya shafi wata cuta ta
musamman.

Amirka ta Kudiri aniyar wannan
dawainiyar saboda wadansu dalilai,
abin da ya samo asali daga kafuwar
Kasarmu. Mun yi imani da mutunta
duka *yan Adam.

Duba shafi Na 11

Gardama A Kan Allurar Rigakafin Shan Inna Da Kwayar
Cutar Kanjamau Bai Dace Da Ilimin Kimiyya Ba

— In J1 Wasu Kwara

Labari da Sani Mohammed ya tattaro

awar da cutar shan inna, yaKi ne da duniya ta sa a
Kgaba. Hukumar Lafiya ta Duniya, UNICEF da
gwamnatin Kasar da cutar ta bullo da Kasashen duniya
masu ba da agaji suka Kaddamar da shirin. Kwararrun
ma’aikatan jinya sun yi nuni da sakamakon wani bincike,
wanda ya Karyata Kagen cewa allurar rigakafin cutar shan
inna tana Kunshe da Kwayar cutar Kanjamau.

Sakamakon binciken an buga a wata shahararriyar
mujallar kimiyya a shekarar 2001. A watan Fabrairu
2000, Cibiyar Bincika ta Wister da ke Philadelphia ta
sanar cewa, ta gano allurar rigakafin shan inna, wadda
aka ba wa mutane kusan miliyan daya a Kasashen Bel-
gium, Kongo, Rwanda da Burundi a kusan Karshen
shekarar 1950 ba ta da illa.

Dalilin wannan binciken shi ne a yi cikakken nazarin
zargin da Edward Hooper, wani dan jarida ya yi, wai
asalin cutar Kanjamau ya fito ne daga wani gwajin allurar
rigakafin shan inna da aka yi daga jikin namijin goggo a
Kasar Kongo da Cibiyar Wister da kuma Belgium. Ya ce
gwajin ya nuna cewa lalacewar allurar rigakafin da aka
samo daga namijin goggo yana daya daga cikin Kwayoyin

shekarar 1950, wanda UNICEF ke taimakon su domin su
motsa Kafafuwansu. A ranar 21 ga watan Yuni na wannan
shekarar an ba wa duka Kasashen Turai takadar shaidar
cewa an kawar da cutar shan inna daga nahiyar gaba daya

cutar Kanjamau.

Binciken gwajin yana da amfani domin an sake bin
diddigin gwajin a watan Afrilu 2001, an ba da sanarwa
cewa babu wata alama da ta hada Kwayar cutar Kanjamau
da Kwayar (SIV) da ke jikin namijin goggo.

Cikakken rahoton wannan binciken ya fito a cikin
bayanin da kamfanin United Press International da ke
London ya buga ranar Alhamis 26 ga Afrilu, 2001. =

Hada Cutar Kanjamau Da Allurar Rigakafin Shan Inna Ba Shi Da Tushe

Kurt Samson
Marubucin fannin kiwon lafiya
daga UPI

ONDON 26 ga Afrilu (UPI)

Sababbin bincike hudu sun
Karyata Kagen cewa cutar
Kanjamau ta samo asali ne daga
allurar rigakafin shan inna, wadda
aka rarraba a bangaren Afirka a
shekarar 1950.

Ko da yake masana ilimin
kimiyya, wadanda suka KirKiro
allurar rigakafin shan inna, sun sha
Karyata Kagen cewa ba su yi amfani
da wani sashen jikin namijin goggo

wajen yin allurar rigakafin ba.
Wani sahihin bincike da aka
gudanar bara ya nuna babu wani
hadi tsakanin allurar rigakafin shan
inna da cutar Kanjamau. Ana ci gaba
da tafka mahawarori tun sa’ilin da aka
buga labarin a wani littafi mai farin
jini na Ed Hooper mai suna binciken
asalin wajen da Kwayar cutar
Kanjamau ta fito. Da yake yanzu
bincike-bincike da aka gudanar har
uku sun fito dangane da wannan
Kagen, babu wani sahihancin
labarin. Masu binciken sun yi
imanin an kawo Karshen wannan
jita-jitar na hada cutar Kanjamau da

allurar rigakafin shan inna. Babu
wata alama da gwajin ke nuna
Kwayar cutar Kanjamau ta fara
shiga jikin bil Adama ne a kusan
Karshen shekarar 1980, bayan an
gudanar da gwajin allurar rigakafin
a Afirka, in ji Dokta Caludio
Basilico, Shugaban Sashen Kiwon
Lafiya na Jami’ar New York.
Gwaje-gwajen ba su nuna wata
shaida ba, da ta hada Kwayar cutar
Kanjamau da jikin namijin goggo.
Masu binciken cututtuka sun ce
binciken da Cibiyar Wister ta
gudanar ta yi ne a kan halifar biri
amma ba a kan namijin goggo ba.

Idan aka yi la’akari da sakamakon
binciken, akwai KwaKKwarar shaida
da ke nuna cewa, allurar rigakafin
da Cibiyar Wistar ta Philadelphia
ta gwada a Belgian Kongo ba ta da
wata nasaba da Kwayoyin cutar
Kanjamau da aka dauko daga
Kwayar halittar namijin goggo,
kamar yadda Hooper ya rubuta.

A cewar Hooper, Kwayar halittar
namijin goggo ita ce aka kada
magungunan allurar rigakafin da
ita.Muna fata wannan sakamakon
zai kawo Karshen ka-ce-na-ce a kan
allurar rigakafin cutar shan inna da
cutar Kanjamau. Sakamakon
binciken zai dawo da martabar da

kuma amince ma allurar rigakafin,
in ji Dokta Clayton Buck, Daraktan
Cibiyar Wistar. Dokta Edward
Holmes na Jami’ar Oxford,
Birtaniya ya gudanar da binciken
magungunan cutar Kanjamau a
Kongo dangane da samfurin allurar
rigakafin har 200. Masu ra’ayin
Hooper sun ce yawan yaduwar cutar
Kanjamau ya samo asali ne saboda
cututtukan sun Karu a sanadiyyar
allurar rigakafin. Amma Holes ya
gane cewa yaduwar cutar Kanjamau
ta samo asali ne saboda yawan
jama’a a yanzu ya zarce na shakarar
1958. Masu bincike daga Cibiyar
Max Planck da ke Jamus da Cibiyar

Binciken Hallitu da Kare Su daga
Herfordshire, Birtaniyya, sun
gudanar da nasu binciken a kan
allurar rigakafin, kuma suka ce
babu Kanshin gaskiya da ake cewa
allurar rigakafin shan inna yana
dauke da Kwayar cutar Kanjamau,
wadda aka samo daga namijin
£0ggo.

Tsofaffin jami’an masu binciken
kimiyya daga Cibiyar Wsita su suka
KirKiro allurar rigakafin, watau
Dokta Hillary Koprowski da Dokta
Stanly Plotkin, sun sha nanata cewa
ba a yi amfani da Kwayar halittar
namijin goggo wajen shirya
magungunan cutar shan inna ba. H

‘ N Jannan shi ne karo na farko da aka dauki matakin bayyana ma Musulmai masu kokwanton shan inna ba
allurar rigakafin shan inna, kuma za mu ci gaba da tattaunawa, in ji daya daga cikin Musulmai da suka halarci
taron na ranar 22 ga Mayu, a wani shirin talabijin na Ofishin Jakadancin Amirka. Manufar shirin ita ce, “Kawar da

Cutar Shan Inna”.

Mabhalarta taron su 31, sun hada da Kwararru a kan kiwon lafiya, shugabannin Musulmai da na Kiristoci, "yan
jaridu, da masu ba da taimakon jin Kai na gida da na Kasashen waje, UNICEF da Hukumar Lafiya ta Duniya.
An gudanar da shirin a wani gidan talabijin mai zaman kansa ne mai suna Desmims (DITV) da ke Kaduna. An

Wani bangare na jama’ar da suka
halarci shirin Kara wa juna sani da aka
yi a Kaduna a kan cutar shan inna.

P
it |

Kwararrun masana likitoci da
shugabannin al’umma ciki har da Dr.
Hassan Rafindadi ( na uku daga dama).

watsa shirin a daidai lokacin da ake tattaunawar.

AT

Shugabar shirin rigakafin cututtuka na
Kasa, Dr. Dere Awosika na ba da Karin
bayani a kan allurar rigakafin shan inna.

Bayan an kammala shirin mahalarta tattaunawar sun zauna na tsawon minti 30, a inda suka yi tambayoyi dangane
da abubuwan da aka hada magungunan allurar rigakafin shan inna, da kuma wayar da kan jama’a da ake yi gida-
gida a Arewacin Nijeriya. Babbar jami’a mai lura da shirin allurar rigakafin shan inna na Kasa, Dokta Dere Awosika,
ta amsa kusan duka tambayoyin. Ko da yake masu halartar shirin sun ce suna sane da shirin da aka yi na kawar da
cutar daga doron Kasa, amma Musulmai suna neman tabbacin cewa allurar rigakafin ba ta Kunshe da Kwayar cutar
Kanjamau ko wani abin da zai cutar da yaransu ko ya mayar da su naKasassu. Sun bayyana tsoron cewa, allurar
rigakafin shan inna wata hanya ce ta asiri da Amirka ke amfani da ita wajen rage yawan al’ummar Musulmai. Dokta
Hassan Rafindadi, Musulmi kuma shahararren ma’aikacin jinya shi ma ya amsa wasu tambayoyi, wadanda suka
shafi bincike da ya gudanar na Kashin kansa, dangane da ingancin allurar rigakafin shan inna. Mahalarta shirin sun
tashi bisa Kudirin za su ci gaba da tuntubar jami’an shirin allurar rigakafi na Nijeriya da UNICEF da Hukumar
Lafiya ta Duniya, saboda neman Karin bayanai. |

Allurar Rigakafin Cutar Shan Inna Ta Rage
Yaduwar Cutar A Kasashen Dumya Da Dama

hirin yaKin rigakafin kawar da

cutar shan inna a duniya, wanda
aka ba da sanarwarsa ranar 13 ga
Mayu zai mai da hankalinsa a
wuraren da cutar ta fi yawa — watau
a Kasashe bakwai na duniya -
wuraren da cutar ta fi Kamari da
kuma Kasashe shida da jami’an jinya
suka yi hasashen cutar na iya
dawowa.

Kasashe uku - Pakistan, Indiya da
Nijeriya suke fama da kashi 99% na
cutar shan inna a duniya. Wata
sanarwa da ta fito daga Kungiyar da
ta shirya shirin, watau Rotary Inter-
national da Kungiyoyin taimakon jin
Kai daga Amirka ta ce Masar, Af-
ghanistan, Nijer da Somaliya su ne
Kasashe bakwai da ake son a
gudanar da allurar rigakafin cutar
shan Inna. Kasashen Angola, Bang-
ladesh, Dimokuradiyyar Kongo,
Habasha, Nepal da Sudan su ne
sauran Kassashen da cutar shan inna
ka iya dawowa.

Duk allurar rigakafin cutar shan
inna da za a gudanar a shekarun
2003 da 2004 za a yi su ne a
wadannan Kasashe 13, bisa manufar
kawar da cutar. Dangane da haka za
ayi amfani da alluran rigakafi miliyan
300 a wadannan Kasashe da ke fama
da cutar. Za a ci gaba da allurar
rigakafin shan inna a wasu Kasashe
da aka ware.

Kwararru a kan yaki da cutar shan
inna sun ce za a duba Kasashe 93
wadanda aka dakatar da allurar
rigakafin shan inna, domin a samo
Karin taimako ta yadda za a shawo
kan yaKi da cutar a sauran Kasashe
bakwai inda cutar ta fi Kamari.

A shekarar 1986 a Bosnia da Herzegovina, ma dll\d(,lll jinya ya ba da allurar
rigakafin shan inna ga wani jariri wanda wata ma’aikaciyar jinya daga asibitin
Gabashin Gorazde ke riKe da jaririn.

Kasashen su ne Indiya, Nijeriya,
Pakistan, Masar, Afghanistan, Niger,
Somaliya. Yawancin Kasashen da ke
da adadin kashi 99% na cutar su ne
Indiya, Nijeriya da Pakistan.

A cikin shekarun 2003 da 2004
yaKin cutar shan inna zai ta’allaka ne
a Kasashe bakwai da cutar ta fi
yaduwa, tare da Kasashe shida da ake
zaton cutar za ta sake dawowa

watau, Angola, Bangladesh,
Dimokuradiyyar Kongo, Habasha
Nepal da Sudan.

Kungiyoyin da ke yaKin kawar da
cutar a doron Kasa tare da goyon
bayan Hukumar Lafiya ta Duniya,
Kungiyar Rotary ta Duniya, Hukumar
YaKi da Cututtuka ta Amirka da
Kungiyar Yara ta Majalalisar Dinkin
Duniya su ne suka ba da sanarwar
wannan sabon shirin yaKi da cutar.

Wannan dabarar za ta sa a yi amfani
da allurar rigakafin shan inna miliyan
297 a Kasashen da cutar ta yi kaka-
gida, tare da Karin taimakon dala
miliyan 35 daga Amirka, a shekarar

2003. Kwamitin da aka kafa saboda
yaKi da cutar ta tsara ta kuma amince
da shirin a ranar 12 ga watan Mayu
ta 2003, bayan kammala taronta a
Geneva.

Ko da yake akwai wasu Kasashe
da ke fama da cutar, an rage saurin
yaduwasa zuwa wasu wurare.

A yanzu akwai Kasashe 209 da
yankunan da ba su fama da cutar
shan inna. Tun daga shekarar 1988
Kungiyar Yaki Da Cutar Shan Inna
ta Duniya tare da hadin kan
Hukumar Lafiya ta Duniya da
Kungiyar Rotary da Kungiyar
Asusun Yara ta Majalisar Dinkin
Duniya suke ta fafutukar yaki da
cutar, a inda suka rage yawan
yaduwar cutar daga 350,000 kowace
shekara a Kasashe 125 na duniya
zuwa adadin 1,919 a shekarar 2002
a Kasashe bakwai, adadin da ya kai
kashi 99%.

Babbar nasarar dabarar yaKi da
cutar shan inna, ita ce Kaddamar da
allurar rigakafin shan inna. m

Kungiyar Rotary Ta Tara Dala Miliyan 88

Domin Ta Yaki Cutar Shan Inna

isa shirin Rotary a cikin

h e k a r u

20, na ganin ta kawo Karshen
cutar shan inna, za ta yi bikinta na
cika shekaru 100 da kafuwa a
shekarar 2005.

Sanarwa da ta bayar ranar 3 ga
Yuni wakilanta kimanin miliyan 1.2
sun tara kudi sama da dala miliyan
88, adadin da ya zarce abin da ta
nema watau dala miliyan 80. Bara
Kungiyar Rotary ta gudanar da kashi
na biyu na neman taimakon kudi
wanda ta sa masa suna “cika
alkawarinmu na kawar da cutar shan
inna.” Ta tara kudin sayen allurar
rigakafin shan inna da kudi gudanar
da ayyukan.

Sanarwar da aka bayar a wajen
babban taron Kungiyar na shekara
wanda wakilan Kunjiyar 16,000 suka
halarta a Brisbane ta Kasar Australia,
Bhichai Rattakul shugaban Kungiyar
ta duniya ya ce, mun gode ma
sadaukarwar ’yan Kungiyar ta duniya
baki daya, muna kusa da kawo

Shugaba Obasanjo na ba da allurar
rigakafin shan inna a KoKarin kawar da
cutar gaba daya daga Nijeriya.

Rigakafin shan inna shi zai kare yara
daga naKasa.
Karshen muguwar cutar shan inna
mai kisa. Kungiyar Rotary ita ce ta
farko da ta fara tunanin ya kamata a
kawo Karshen cutar a doron Kasa.
Yau muna alfaharin cewa mun kusa
cim ma manufarmu. Wannan wata
babbar kyauta ce ga yaran duniya
gaba daya. Kudi da aka tara a
wannan shekarar Kari ne bisa adadin
dala miliyan 500 da Kungiyar Rotary
ta shirya kashewa domin yaKi da
cutar a shekarar 1985, lokacin da
Kungiyar Rotary ta Kaddamar da
neman taimakon kudi, bisa manufarta
ta tara kudi dala miliyan 120. Amma
lokacin da aka kammala neman
taimakon, sai ta sami kudin da ya
ninka adadin abin da ta Kiyasta, shi
ya sa ta fadada shirin kawar da cutar
dungurungum daga doron Kasa.
Kungiyar ce kadai Kungiyar mai
zaman kanta da ta zarce kowa wajen
ba da taimako a fannin kiwon lafiya
a duniya baki daya. Dadin dadawa
kuma ’yan Kungiyar maza da mata
sama da miliyan guda suka ba da
kansu domin gudanar da ayyukan sa

kai na taimakon jin Kai a inda za su
taimaka wajen yi ma yara sama da
biliyan biyu allurar rigakafin shan
inna a Kasashe 122. Muguwar cutar
mai saurin yaduwa, cutar shan inna
tana shafar yara ’yan Kasa da shekaru
biyar, a Kasashen kudancin Asiya da
Afirka. Cutar shan inna kan haddasa
naKasa, wani lokacin ma mutuwa.
Da yake cutar ba ta da magani,
babbar kariyarta ita ce allurar
rigakafi. An Kiyasta kowace allurar
rigakafin kudinsa senti 60 (na dalar
Amirka) za a iya kare yaro daga
kamuwa da wannan cutar a tsawon
rayuwarsa.

An cim ma gagarumar nasara
wajen yaKi da cutar. A shekarar 1980
an Kiyasta yara 1,000 ne suke
kamuwa da cutar kowace rana.

A shekarar 2002, yara 1,919 sun
kamu da cutar a Kasashen Indiya, Pa-
kistan, Nijeriya, Afghanistan, Nijer
Somaliya da Masar, adadin ya sauko
daga 350,000 da aka Kiyasta a
Kasashe 125 a shekarar 1988.

Amirka an tsame ta daga cikin
Kasashen da suke fama da wannan
cutar da kuma wasu Kasashe na
yammacin Fasifik a shekarun 1994
zuwa 2000, sai Kasashen Turai a
shekara ta 2002. Idan aka kawar da
cutar daga doron Kasa, cutar shan
inna za ta zama ita ce ta biyu, watau
bayan cutar "yan rania, da aka kawar
doron Kasa.

YaKi da cutar shan inna, tsari ne da
Kungiyar lafiya ta shirya tare da hadin
kan Kungiyar Rotary ta duniya, da
Cibiyar Yaki da Cututtuka ta Amirka
da Asusun Tallafar Yara na Majalisar
Dinkin Duniya, suka shirya kunil
suka aiwatar.



An Bude Clblyoyln Klmlyyar Zamani

Daga Musa Ibn Mohammed
Sashen Hulda da Jama’a
Ofishin Jakadancin Amirka, Abuja.

ibiyoyin kimiyyar zamani biyu

da Amirka ta kafa, an Kaddamar
da su a yankin Arewa maso Gabas
da Arewa maso Yamma ta Nijeriya.
Ranar Litinin 2 ga Yuni, Jakadan
Amirka, Howard F. Jeter tare da
taimakon masu masaukinsa,
Gwamna Ahmadu Adamu Mu’azu
na Jihar Bauchi da Mataimakan
Gwamnonin Jihohin Gombe da Yobe
suka Kaddamar da bikin bude
Cibiyar a Bauchi saboda yankin
Arewa maso Gabas. Sa’an nan ranar
Talata 3 ga Yuni, Gwamnonin
Jihohin Kaduna da Zamfara, Ahmed
Makarfi da Ahmad Sani suka taimaka
ma Jakada Jeter ya Kaddamar da
Cibiyar ta Arewa ta Tsakiya, wadda
take Kaduna.

Sa’ilin da yake jawabi wajen
Kaddamar da cibiyoyin guda biyu,
Jakadan Amirka a Nijeriya, Howard
F. Jeter, ya ce an bude cibiyoyin ne,
saboda su taimaka ma ’yan Nijeriya
cim ma bukatunsu ta fannin kimiyyar
watsa labaru ta zamani, a matsayin
muhimman bukatu na Kasa, tare da
taimaka ma ’yan Nijeriya su sami
Kwarewa a fannin kimiyyar zamani.

Ya ce cibiyoyin za su ba da
kyakkyawar dama wajen kyautata ci
gaban Kasa ga jihohi 14 da ke
yankunan siyasa na Arewa maso
Gabas da Arewa ta Tsakiya.

Jakada Jeter ya ci gaba da cewa
Cibiyar Kimiyyar Zamanin za ta ba
da Karin dama ga sababbin shiga
harkokin kimiyyar watsa labaru ta
zamani, ta yadda za su koyi amfani
da komfuta, yayin da wadanda suke
da sani a kan fannin za su sami Karin

maso Gabas da ke Bauchi.

Kwarewa. Ya Kara da cewa
ma’abota harkokin ilimi a
yankunan, za su sami damar amfani
da cibiyoyin wajen shirya bitar Kara
ma juna sani da koyarwa, sa’an nan
manyan malaman makarantu za su
yi amfani da cibiyoyin wajen
gudanar da bincike.

Jakadan ya Kara da cewa, a
cibiyoyin dalibai za su iya daukar
karatu ta hanyoyin sadarwar Intanet.
Kwararru za su iya gudanar da taro,
sa’an nan ’yan kasuwa za su iya
amfani da Intanet wajen tallan
kayayyakinsu. Amma kuma ya jawo
hankalin jama’a, za su sami Karin
Kwarewa da sababbin bayanai ta
hanyar sadarwar Intanet, haka nan
kuma makarantu masu zaman kansu
da na Gwamnati za su iya samun
Karin haske ta hanyar amfani da
komfuta. Ya ce babban abin
burgewa a cibiyoyin shi ne na’urori
na musamman da aka tanadar
saboda naKasassu ta yadda za su
sami horuwa. Dakunan na
musamman an tanandi komfuta da

Mataimakin Gwamnan Jihar Gombe, Lazalus Yonyo (hagu) tdle da Gwamnan Jiha
Bauchi, Alh. Ahmadu Mu’azu (biyu das_’,a hagu) da Farfesa Iya Abubakar (na uku daga
hagu) da kuma Jakada Jeter a lokacin da suke Kadamar da Cibiyar Sadarwa ta Arewa

na’urorin daukar hoto saboda
amfanin naKasassu.

A cikin jawabinsa, mai masaukin
baKi, Gwamna daga Arewa maso
Gabas, Ahmadu Adamu Mu’azu ya
gode ma Amirka, saboda kafa cibiyar
a Bauchi. Ya ce kafa cibiyar babban
Kalu-bale ne a gare shi, kuma ya dau
alkawarin, Karfafa ma ma’aikatansa
da daliban Jihar koyon komfuta.

Haka nan kuma, Gwamna mai
masaukin baKi na Yankin Arewa
Maso Yamma, Ahmed Mohammed
Makarfi tare da takwaransa,
Gwamnan Jihar Zamfara, Ahmed
Sani Yariman Bakura, suka cc kafa
Cibiyar ya nuna yadda Gwamnatin
Amirka ta gamsu da kafuwar mulkin
dimokuradiyya a Nijeriya.

Gwamna Makarfi ya bayyana
godiyarsa ba domin saboda kafa
cibiyoyin kawai ba, har ma saboda
irin taimako da Gwamnatin Amirka
ta ba wa Gwamnatin Nijeriya.
Wannan taimakon ya hada da horar
da jami’an ’yan sanda da taimakon
da ta ba wa ’yan makaranta daga

Gwamnan Jihar Kaduna, Alhaji Ahmed Mak:

jihohin Arewa, domin su yi karatu
a Amirka.

An bude wadannan cibiyoyin ne
a KarKashin shirin kyautata ilimi da
inganta mulkin dimokuradiyya,
wanda Amirka ta Kaddamar a
shekarar 1998 a Kudirinta na fannin
ilimi a Afirka. Wannan zai ba da
damar bude hanyoyin samum ilimi
da kimiyya, tare da kyautata ma
jama’a hanyoyin shiga cikin
harkokin gwamnati. Wani bangaren
da shirin zai mayar da hankalinsa,
shi ne na bude Kofofin Afirka a kan
kasuwanci da mulkin dimoku-
radiyya.

A shekarar 1999 Amirka ta shigar
da Nijeriya cikin rukunin Kasashe
hudu da za ta fi mayar da hankalinta
a kansu, kuma su ne za su sami

Shugaba Bush Ya Sanya Hannu

Daga shafi na 5

Saboda yin la’akari da mutuwa da
wabhaloli, ya zama tilas a gare mu mu
taimaka, kuma muna taimakawa. Ina
son in gode ma Tommy Thompson
da Colin Powell saboda kyakkyawan
shugabancinsu a kan wannan
mas’ala. Babu wasu mutane da suka

arfi (hagu) na gaisawa da Ja ph
Segars da kuma Jakadan Amirka a Nijeriya, Jakada Howard F. Jeter ( a tsakiya).

taimakon shirin kyautata ilimi da
inganta mulkin dimokuradiyya.
Banda cibiyoyin kimiyyar zamani,
har ila yau Nijeriya za tayi wasu
shirye-shirye hudu duk a KarKashin
shirin kyautata ilimi da inganta
mulkin dimokuradiyya. Shirye-
shiryen su ne: Shirin ba da guraben
Karo ilimi kyauta ga "ya’ya mata na
Jakadan Amirka, a inda Jihohin 12
daga cikin Jihohi 36 na tarayyar
Nijeriya suke amfana da shi.
Sauran sun hada da ba da taimakon
kudi saboda gudanar da ayyukan
raya Kasa, kamar su taimakon
ilmantarwa da taimakon hadin kai
tsakanin makarantu, wanda ofishin
hulda da jama’a ke lura da su.

A tsarin kyautata ilimi da inganta
mulkin dimokuradiyya, an bude

cibiyoyin kimiyyar zamani shida,
daya a kowane yankin siyasar Kasar
nan. A halin yanzu an bude cibiyoyi
uku, akwai cibiyar kimiyyar zamani
ta Cif Bola Ige wadda aka ba ta sunan
marigayi tsohon Ministan Shari’a,
kuma aka kafa a Cibiyar Kyautata
Rayuwar Mata, Abuja. An bude
wannan Cibiyar a cikin watan
Disambar bara, saboda jama’a da ke
jihohin da ke yankin Arewa ta
Tsakiya, wadanda suka hada da
jihohin Nasarawa, Benue, Filato,
Neja, Kogi, Kwara da yankin Abuja.
Cibiyar Kimiyyar Zamani ta
Bauchi an ba ta sunan Farfesa Iya
Abubakar, mashahurin masanin
lissafi, kuma tsohon Mataimakin
Shugaban Jami’ar Ahmadu Bello,
Zariya don jama’ar da ke jihohin
Arewa maso Gabas, wadanda suka
hada da jihohin Bauchi, Adamawa,
Borno, Gombe, Taraba, da Yobe. Su
ne za su yi amfani da cibiyar ta
Bauchi. Sai yankin siyasa na Arewa
maso Gabas wanda ke da cibiyarsa a
Kaduna, kuma ya shafi johohin
Kaduna, Kano, Katsina, Jigawa,
Sakkwato, Kabbi da Zamfara.
Sauran yankunan siyasar uku su ne:
Kalaba saboda yankin Kudu maso
Kudu, sai Abeokuta saboda yankin
Kudu maso Yamma sai kuma Enugu,
saboda Kudu maso Gabas. Sauran
Cibiyoyin uku nan ba da dadewa ba
za a Kaddamar da su. [ ]

wuce mutanen kirki masu tausayi,
wadanda suka ba wa Amirka
kyakkyawan  suna  saboda
gudummawarsu.

A KarKashin wannan dokar Amirka
za ta ba da Karin taimako ga Asusun
Duniya da ke yakKi da cutar
Kanjamau, da Karin taimako a wasu

Kasashe domin kare jarirai daga
kamuwa da cutar daga iyayensu. Za
mu mayar da hankalinmu a Kasashe
12 da ke Afirka da Karibiyan, inda
cutar Kanjamau ta yi tsamari.

7Za mu sayi magunguna masu
saukin kudi da za su kare rayuka.

Duba shafi na 20

Taimaka Ma Mulkin Dimokuradiyya A Kasashen
Musulmai Shi Ne Babbar Manufar Amirka

Taimaka ma mulkin dimokuradi-
yya a Kasashen Musulmai shi ne
babbar manufar Amirka, in ji Lorne
Craner, Mataimakin Sakataren
Harkokin Waje mai lura da Mulkin
Dimokuradiyya da hakKin bil Adama
da Kwadago.

Sa’ilin da yake jawabi a wajen
wata liyafar cin abinci a Cibiyar
Nazarin Addinin Islama da Mulkin
Dimokuradiyya, ranar 6 ga Mayu,
Craner ya ce Amirka ba za ta tilasta
ma wata Kasa ta karbi mulkin
dimokuradiyya ba, amma za ta
taimaka ma wadanda ke bukatar
kawo mulkin a Kasarsu.

Ga cikakken bayanin Craner a
wajen liyafar:

Bari in fayyace dalla-dalla manufar
Amirka, dangane da mulkin
dimokuradiyya a Kasashen
Musulmai. Amirka ta yi dogon
tunani dangane da haka. Tun daga
kan shugaban Kasa zuwa Kasa,
manufar mulkin dimokuradiyya ita
ce ke kan gaba.

Wannan manufar ba domin saboda
harin Kunar baKin wake na 11 ga
Satumba ba ne. Akwai kiraye-
kiraye daga wadanda suka fahimci
muhinmmancin canje-canjen
manufofin shekaru masu yawa da
suka wuce, cikinsu har da Bill Burns
da Colin Powell, kuma kullum
yawansu Karuwa yake yi kowace
rana. Amman harin Kunar baKin
wake na ranar 11 ga Satumba ya
canza matsayin, haka nan kuma ya
sa masu adawa da mu sun gane
kuskurensu. Duka hanyoyin da aka
bi na tsawon shekaru talatin, dangane
da harkokin Gabas ta Tsakiya da na

Lorne Craner

Kasashen Musulmai basu kai ga
nasara ba.

Idan aka yi la’akari da wadansu
matsaloli da ke faruwa, sai an
warware su kafin mulkin
dimokuradiyya ya sami gindin zama.
Na yi imani da haka, amma kuma
wajibi ne mu yi tunanin yadda
bangarorin biyu za su dace da juna,
ko kuma in ce yaya addinin
Musulunci zai dace da mulkin
dimokuradiyya. Wajibi ne Musulmai
su fahimci cewa mulkin
dimokuradiyya bai da wata barazana
ga addinin Musulunci, amma mulkin
dimokuradiyya zai kyautata halin
rayuwarsu.

Idan kuka tuna jawabina na daren
yau, za ku gane cewa saboda wasu
dalilai Amirka ta Kudiri aniyar
tabbatar da ’yanci a Gabas ta
Tsakiya, kuma za ta dage a kan
haka. Na sani mutane da yawa sun
yi tunani a kan cewa, ko da Amirka
ta Kudiri wannan aniyar, zai yi wuya
ta cim ma nasara. Mun san cewa
wadanda ke da kokwanto, har da
Amirkawa, Turawa da Musulmai
masu tunanin cewa mulkin
dimokuradiyya ba zai dore a Gabas

ta Tsakiya ba. Domin masu
kokwanton sun yi nuni da tarihi da
addini a hujjarsu.

Kamar yadda na fadi dazun, na
dade a cikin shirin wanzar da mulkin
dimoduradiyya, tun kafin in karbi
wannan aikin. Mun san akwai jan
aiki wajen kafa mulkin dimoku-
radiyya, akwai manyan matsaloli da
za mu fuskanta kafin mu kai ga cim
ma biyan bukatunmu.

Amma masu kokwanto sun yi
kuskure a nan, kamar yadda suka yi
kuskure a baya. Na san haka domin
na sadu da irinsu, kamar shekaru 20
da suka wuce. A Latin Amirka a
cikin farkon shekarar 1980. Kamar
su Carl Gershman, Steve Steiner da
sauransu. Masu kokwanto, da
Kwararru sun yi hange yadda
Kasashen Latin suka sami mulkin
dimokuradiyya. Sun bayyana haka
ne saboda dalilai masu yawa, kuma
yanayin ba zai gyaru ba.

Dalilin da yawancin masu
kokwanto suke bayarwa shi ne saboda
Kasar Andalusiya ta dauki tafarkin
“Hacienda” kamar yadda yake da can
a cikin zukatan al’ummar Latin, sun
Kaunaci masu mulkinsu su kasance
manyan mutane masu gonakin
itatuwa da janar-janar na soja. Amma
a yau duk wannan tsarin ya canza.
Yau ba daya ko biyu ba, duk yankin
Latin Amirka sun dauki tafarkin
mulkin dimokuradiyya — ba za a ce
tsarin mulkin dimokuradiyya ba ya da
matsaloli ba, amma suna aiwatar da
mulkin dimokuradiyya, janar-janar na
soja manyan masu gonaki sun shude.
Sun shude tare da masu kokwanton
mulkin dimokuradiyya a Kasar Latin

Amirka.

Na sake saduwa da masu
kokwanto a kusan Karshen shekarar
1980 a gabashin Asiya. Kwararrun
sai suke ce al’ummar gabashin Asiya
ba su shirya aiwatar da mulkin
dimokuradiyya ba, saboda wasu
dalilai. Babban dalili shi ne hanyar
da suka amince da ita watau hanyar
hadin kan al’'umma domin noman
shinkafa, ta dace da irin tunanin
mutane, yadda mulkin
dimokuradiyya yake. Sama da
shekaru 15, al’ummar Kasashen
Philipines, Mongolia, South Korea,
Taiwan, Thailand da Kasar da ta fi
kowace Kasa yawan Musulmai a
duniya, Indonesiya, sun nuna cewa
babu abin da za a hada shi da mulkin
dimokuradiyya a Asiya. Yau masu
kokwanto a kan mulkin
dimokuradiyya a Asiya sal masu
tsohon mulkin danniya.

Z.an dinga ba ku labaru a kan masu
kokwanto da na sadu da su a wasu
Kasashe kamar su Balkans, Afirka da
sauransu. Duk wanda ya goyi bayan
shimfida mulkin dimokuradiyya a
Kasashen Musulmai zai kasance
tamkar mutumin da yake son yin gini
a samaniya ne domin zai yi karo da
masu kokwanto na gida da na
Kasashen waje.

Ya kamata mu shawo kan
wadannan masu kokwanton. Ya
kamata mu nuna musu cewa, mutane
a Kasashen Musulmai, kamar sauran
Kasashen duniya, su ma suna son
abin da sauran mutane suke so —
watau makomar rayuwarsu a
hannunsu.

Hanya mafi sauki a kan hujjata ita
ce, a shekaru 25 da suka wuce, akwai
kila Kasashe da ke mulkin
demokuradiyya 30 kawai a duniya.
Banda wasu ’yan tsirarun Kasashe

kamar su Indiya da Japan,
an dauki mulkin
dimokuradiyya mulki ne na
yammacin duniya. Daf da
hunturun bara na halarci
wani taron ministocin
Kasashe masu bin tafarkin
mulkin dimokuradiyya a
Seoul, a inda Kasashe 107 ke

bin tafarkin mulkin
dimokuradiyya ko suna kan
hanyar bin  mulkin
dimokuradiyya.

Da mun gudanar da taron
a shekarar 1975, kamar
yadda na fadi da farko, da
taron ya zama tamkar taron
fararen fata ’yan kulab.
Amma ba yanzu ba.
Mabhalartan taron sun hada
da na Kasashen Afirka,
Asiya, Larabawa, Latin
Amirka da kudancin Asiya,
maza da mata. Babban
abin sha’awa a wajen taron, banda
bambancin launin fata, shi ne
bambancin irin tsare-tsaren mulkin
dimokuradiyya da kowace Kasa take
bi.

Kowace Kasa ta bullo da irin tsarin
mulkin dimokuradiyyarta, wanda ya
dace da al’adun al’'ummanta, kuma
ta tanadi wane ne zai shugabanci
Kasar. Taron na Scoul ya jaddada
cewa mulkin dimokuradiyya ba hajar
mutanen yamma ne ba, amma za a
iya fassara ta ta yadda za ta dace da
kowace nahiya ta duniya.

Shi ya sa idan na ji mutane suna
zargin Amirka cewa tana son ta cusa
salon mulkinta a Iraki ko wata Kasa
sal in yi dariya. Saboda mun sani
cewa wannan shirin ba zai kai ga
nasara ba . Amirka ba za ta tilasta
ma wata Kasa ta bi mulkin
dimokuradiyyarta ba. Tsarin

o s
Masallaci kuma Cibiyar Harkokin Islama da ke
kudancin California a Beverly Hills.

(Scott Alfeier/Gammal iaison)

mulkinmu dimokuradiyyarmu ya
dace da Kasarmu ne kawai. Za mu
iya taimaka ma wadanda ke son
shimfida mulkin dimokuradiyya a
Kasarsu. Wajibi ne dimokuradiyya ta
fito daga cikin Kasar da ke bukatarta.

Wadannan su ne dalilai da suka sa
za mu saurare ku. Ku gaya mana irin
yadda kuke son ku shimfida tsarin
mulkin dimokuradiyya, irin wanda
zai dace da al’adunku, addininku da
jama’arku.

A Kasashen Musulmai wasu suna
yin haka. Kamar yadda shugaban
Kasa ya yi nuni a makon da ya shige,
kusan rabin Kasashen Musulmai suna
bin tafarkin mulkin dimokuradiyya,
daga Turkiya zuwa Indonesiya.
Gwamnatocin Bahrain da Moroko
sun gudanar da zabe kwanakin baya.

Jordan za ta gudanar da zabe wata
Duba shafi na 20

Sa’ad Eddin Ibrahim Ya Bukaci A Gudanar Da
Mulkin Dimokuradiyya A Kasashen Musulmai

Daga Ralph Dannheisser
Wakilin Mujallar Washington

ani dan Kasar Masar mai

hanKoron dimokuradiyya,
wanda kwanan nan ya fito daga
gidan kurkuku, bayan gwamnatin
Kasarsa ta jefa shi gidan kurkuku, ya
yi kiran a Karfafa mulkin dimoku-
radiyya a Kasashen Larabawa.

Sa’ad Eddin Ibrahim ya yi wannan
kiran ne a ranar 16 ga Mayu a wajen
wani taro da Cibiyar Nazarin Addinin
Musulunci da Mulkin
Dimokuradiyya, wata Kungiya da
aka kafa ta shekaru hudu da suka
wuce.

Ya yi wannan kiran ne ga masu
sauraronsa, wadanda mafiya
yawansu, Musulman Amirka ne. Ya
ce za a yi kuka da Amirka a kan
alkawarin da ta dauka wajen yin aiki
saboda kawo mulkin dimokuradiyya
a Gabas ta Tsakiya, da wasu wurare.
Mulkin dimokuradiyyar Amirka yana
ba da tabbacin cewa “za kaiya” in ji
shi. Ibrahim da abokansa su 27 daga
Cibiyar Ibn Khaldun an kama su a
watan Yunin shekara ta 2000. Ana
tuhumar su da laifin ilmantar da
mutane yadda za a jefa Kuri’a da
yadda ake sa idon jefa Kuri’a a
lokacin zabe, wanda wata Kungiyar
Kyautata Mulkin Dimokuradiyya na
Kasar Turai ta shirya. An daure
Ibrahim fursunan shekaru bakwai,
amma sai wata kotu a Masar ta canza
shari’ar a bara.

Kasancewar Ibrahim a wajen taron
ya Kara ma taron na kwana biyu
armashi. A wajen wannan taron
manyan jami’an Ma’aikatar

Sa’ad Eddin bayan an sako shi
daga gidan wakafi.

Harkokin Waje ta Amirka, sun
jaddada manufar Gwamnatin
Amirka, ta ba da duk taimako ga
Kungiyoyin dimokuradiyya.

An tafa masa sa’ilin da ya hau
munbari domin yin jawabi, haka nan

Sa’ad Eddin a daure a gidan waKafi na
Kasar Masar saboda ra’ayinsa na neman
“yanci.

kuma lokacin da ya gama jawabinsa
an ba shi lambar yabo ta Musulmi
mai hanKoron tabbata da mulkin
dimokurdiya na shekara a kan
’yancin bil Adama ga sauran
Kasashen Larabawa. Car Gershman,
Shugaban Tallafa Wa Mulkin
Dimokuradiyya, wanda shi ne ya
gabatar da Ibrahim, ya bayyana shi a
matsayin Sakharov a Gabas ta
Tsakiya, Lech Walesa a Gabas ta
Tsakiya, ko Vaclav Havel a Gabas
ta Tsakiya — wani, wanda fafutukar
tabbatar da mulkin dimokurdiya ke
kewaye da shi.

Mataimakin Sakataren Harkokin
Waje, William Burns ya yaba masa,
a matsayin jan gwarzo, mai gaskiya
da rikon amana kuma mai hangen
nesa.

Ibrahim ya bayyana yadda aka
kama shi da kuma yadda aka daure
shi a gidan yari. Ya tuna lokacin da
jami’an tsaro su 30 suka abka
gidansa da tsakiyar dare. Jami’an
tsaro 200, wadanda za su iya
mamaye Kauye, amma suna jiran
ko-ta-kwana a Kofar gidansa a mota
cike. Duk wadannan abubuwan da
suke faruwa ma dan shekaru 63,
masani wanda ba shi da wani
makami a hannunsa, bai nuna taurin
kai ga gwamnatinsa ba, saboda yana
hanKoron gani abin da ya tara su a
wajen wannan taron.

Lokacin da na yi tunani, in ji
Ibrahim, sai na ji a cikin zuciyata
cewa ina da Karfin zuciya fiye da
wadanda suka tsare ni. Idan
gwamnati za ta yi amfani da
makamanta, saboda ta kama mutum
daya kawai wanda ba shi da makami,

to wannan Kasar tana da hadari.

Da farko na yi tunanin ba za sake
samun ’yanci ba, in ji Ibrahim, amma
kuma ban yanke Kauna ba.

Ya ce ya sami Karfin gwiwa a
farkon zamansa a gidan yari, sa’ilin
da Nelson Madela ya aiko masa da
kwafen littafinsa cikin harshen
Larabci. “Doguwar tafiya zuwa ga
’yanci” ya Kara samun Karfin gwiwa
lokacin da ya sami sakon Karfin
gwiwa daga Cibiyar Nazarin Addinni
Musulunci da Mulkin Dimoku-
radiyya. Saboda haka ya yi imanin
cewa akwai matasa da za su ci gaba
da rike fitilar dimokuradiyya a
Kasashen Larabawa da Gabas ta
Tsakiya da kuma Kasashen
Musulunci.

Ibrahim ya ce ya samu tabbaci daga
Mataimakan Sakataren Harkokin
Waje, Lorne Craner, daya daga cikin
jami’an 2 daga Ma’aikatar Harkokin
Waje da ke halartar taron, wanda ya
ce a wannan lokacin da gaske
Amirka ke yi wajen neman hadin kai
da Musulmin da ke fafutukar
tabbatar da mulkin dimokuradiyya.

Ina fata Amirka za ta tabbatar da
dorewar mulkin dimokuradiyya, tare
da hadin kan jama’an Kasa ta yadda
za a kafa mulkin dimokuradiyya mai
inganci. Ibrahim ya jaddadar da
cewa addinin Islama ya yi daidai da
mulkin dimokuradiyya. Ya ce
Annabi Muhamadu (SAW) ya sanya
hannu a Madina a kan hadin kan
jama’a, abin da yake babban matakin
mulkin dimokuradiyya ne shekaru
500 zuwa 600 kafin tsarin Magna
Carta. Ya Kulla yarjejeniyar ne da
Kungiyoyi 14 wadanda ba Musulmai
ba a Madina. Yarjejeniyar ta tsara
dokokin rashin nuna bambanci a
harkokin da suka shafi duniya, in ji
Ibrahim.

Ba’Amirke dan asalin IraKi yana cikin
tunani a masallaci da ke birnin Michigan.
Springstreen/CORBIS/Sygma

Har 1ila yau akwai tsarin
bambance—bambance a cikin
Kur’ani mai girma. Amma sai aka
sami tabarbarewar al’amura, abin
da ya kawo Karshen kyakkyawan
lokacin addinin Islama.

Tambaya a nan shi ce yaya za a
kawo Karshen wannan tabarbarewar
al’amuran? In ji Ibrahim, mulkin
dimokuradiyya shi ne amsa idan aka
hada tsarin dimokuradiyya. Da duk
wasu manufofin mabiyan kowane
addini za su iya Kara nasu. Amma sai
an kiyaye mulkin dimokuradiyya.

Tun da farko a wajen taron Ali
Mazrui, Shugaban Cibiyar Nazarin
Addinin Islama da Mulkin
Dimokuradiyya ya ce wadansu
tanade-tanade na mulkin dimoku-
radiyya suna cikin Kur’ani Mai
Girma. Ya ce dimokuradiyya,
Musulunci yana ta kiyayewa shekaru
aru-aru da suka wuce. Mazrui ya ce
tsarin mulkin dimokuradiyya ya sha
bamban daga Kasa zuwa Kasa saboda
ta Kunshi manufofinta.

Idan Kasar Scandinavia ta gwama
mulkin dimokuradiyya da mulkin
gurguzu, sa’annan Turawa suka

gwama mulkin dimokuradiyya da
tsarin addinin Furotesta, shin
Musulmi ba zai iya gwama mulkin
dimokuradiyya da addinin Musulunci
ba? Ya yi tambayar cewa tsarin
dimokuradiyyar Musulunci ba sabon
salon mulki ba ne?

Yayin da yake yaba wa Amirka
saboda yadda ta mara ma mulkin
dimokuradiyya, a duk fadin duniya,
Mazrui ya zargi Amirka dangane da
wasu matakai da ta dauka kwanakin
baya. Ba zai dace Amirka ta yi
KoKarin kafa mulkin dimokuradiyya,
a Kasashen waje yayin da tsarin
mulkinta a gida yana wargajewa ba.
Ya ce lalle ya kamata mu ’yantar da
Musulmai mata na Kasar Afghanistan,
ba tare da mun kama Musulmai maza
a Amirka ba. Ba zai dace ya kubutar
da fursunonin siyasa da Saddam
Hussein ya kama, sa’an nan muna
tsare da wasu a Guantanamo namu
a Cuba ba. Tambaya a nan ita ce ko
zal yiwu Amirka ta ci nasarara kafa
dimokuradiyya a Kasashen duniya,
sannan kuma ta kasa cin nasarar haka
a gidanta?

Kamar Ibrahim da Mazrui,
Shugaban Kungiyar CSID, Radwan
Masmoudi ma ya yi jawabinsa ne
dangane da kusancin addinin Islama
da mulkin dimokuradiyya. Idan aka
ba wa Musulmai zabi tsakanin
dimokuradiyya da Islama na sani ba
tare da wani kokwanto ba, za su zabi
Islama in ji Masmoudi. Amma kuma
yanayin zabin a halin yanzu ba shi.

Sai da muka jaddada ma ’yan
siyasa da shugabannin addinin
Musulunci cewa da akawai nasaba
tsakanin dimokuradiyya da addinin
Islama. Haka nan kuma sai mun
jaddada ma jama’a wannan manufar.
Amma lamarin ba mai sauKi ba ne,
in ji Masmoudi. |

An Tattauna Yadda Za A Sami Fahimtar Juna
Tsakanin Amirka Da Kasashen Musulmai

Daga Kthryn Schmidt
Wakiliyar Mujallar Washington

ashahuran shugabannin

Musulmai uku sun tattauna a
wani shirin na ranar 13 ga Mayu,
yadda za a rage gibin da ke tsakanin
Amirka da Kasashen Musulmai. Suka
ce wajibi ne Musulmai su yi la’akari
da kusancin mulkin dimokuradiyya
da addinin Musulunci.

A wajen wata tattaunawa a kan
warware sabani da wata Kungiya
mai zaman kanta da ke Washington
ta shirya, Musulmai da suka yi
jawabi a wajen sun bayyana irin ci
gaba da aka samu a yankin, kuma
suka yi nuni da irin Kalu-bale da ake
fuskanta tsakanin Amirka da
Kasashen Musulmai.

Rikicin Isra’ila da Falasadinu shi
ne babban cikas bisa ga dangantakar
Amirka da Kasashen Musulmai. Duk
masu halartar tattaunawar sun amince
da haka. Radwan Masmoudi,
Shugaban Cibiyar Nazarin Musu-
lunci da Mulkin Dimokuradiyya, ya
ce ya sami Karfin gwiwa domin
gwamnati ta KirKiro shirin taswirar
hanyar zaman lafiya, ya ce ko da
yake za a fuskanci matsaloli nan da
can, amma an dauki mataki da ya
dace.

Wadansu Musulmai suna da
ra’ayin cewa Amirka tana daure ma
gwamnatoci masu ra’ayin kama-
karya gindi, Masmoudi ya yi
gargadi. Amma kuma akwai alamar
da ke nuna cewa wannan gwamnatin
tana canza wannan matsayin.

A KoKarin da ake yi domin a kawar
da bambanci tsakanin Amirka da

*Yara Musulmai, daliban makarantar
Islamiyya da ke gabashin Lansing da ke
Michigan a harabar gurin wasansu da ke
cikin makarantar. (is/amic Horisons).

Kasashen Musulman, wajibi ne
Musulmai su fahimci ainihin yadda
mulkin dimokuradiyya yake, abin da
ya ce yana da nasaba da Musulunci.
Zababbiyar gwamnati mai bangarori
masu cin gashin kansu, ’yancin bin
addinin da mutum yake so da kare
hakKin marasa rinjaye. Idan aka ba
wa Musulmai damar su zabi daya
daga cikin abubuwan da aka ambata,
to kuwa za su zabi Musulunci, in ji
Masmoudi.

Da yawa daga cikin mutanen da ke
Kasashen Larabawa suna dari-dari
da mulkin dimokuradiyya, saboda
sun karanta labarin mulkin ne kawai
in ji Masmoudi. “Musulman Amirka
suna sahun gaba a wajen wannan
gwagwarmayar .

Ya ba da misalin jawabin Shugaba
Bush a Kudancin Carolina,
Masmoudi ya amince da manufar

gwamnati, a kan a kyautata ’yancin
walawa a Gabas ta Tsakiya da sauran
Kasashen Musulmai.

Masmoudi ya karanta wani
bangaren jawabin Bush. “Muna
goyon bayan kyautata ’yancin
walawa a Gabas ta Tsakiya, domin
yana cikin abubuwan da muka aza
muhimmanci a kai. Muguwar aKidar
ta’addanci ya sami gindin zama ne,
saboda mulkin kama-karya.
yantattun Kasashe suna Karfafa
basira, haKuri da juna da harkokin
kasuwanci, sabanin mulkin danniya.
A wadannan ’yantattun Kasashe,
matsalar ra’ayin riKau ba shi da
tasiri.” Wannan shi ne abin da nake
batu a kai, in ji Masmoudi.

Lalacewa ita ce makKasudin
ta’addanci, in ji Masmoudi.
Musulmai yara matasa ’yan shekaru
18-30, sun kammala karatun digiri ba
su da aiki balle su yi aure, ba za su
iya hayar gida da za su zauna domin
samun ingantacciyar rayuwa ba.
Wannan hali na Kuncin rayuwa da
rashin "yanci shi ke haddasa tarzoma
da halin ra’ayin rikau” Masmoudi ya
furta haka.

Dangane da wannan canjin, akwai
bukatar Karin bayanai daga Amirka
zuwa Gabas ta Tsakiya.

Nihad Awad daya daga cikin
wadanda suka kafa Kungiyar kuma
Babban Daraktan Majalisar Hulda da
Musulman  Amirka, ya ce
Kungiyarsa ta yi bakin KoKarinta
wajen cike gibin fahimtar juna ta
hanyar fadakar da al’'ummar Amirka.

Babban cikas da ake fuskanta shi
ne jahilci, amma ba nukura ko
tsageranci ba, in ji Awad. u

Wakilin Amirka A Fannin Kasuwanci Ya Ce
Kungiyar Tarayyar Turai Ta Tsayar Da Shigowa
Da Abincin Kimiyyar Zamani

mirka tare da Kasashen Argen-

tina, Kanada da Masar da
goyon bayan wasu Kasashe tara a
makon da ya shige sun yi kira ga
Kungiyar Tarayyar Turai da ta
kawar da dakatarwar shigowa da
abincin da ke dauke da Kwayar
halittar kimiyyar zamani, kamar
yadda dokokin Kungiyar Kasuwa-
nci ta Duniya ta tanadar.

Duniya tana fuskantar canji a
fannin ci gaban sana’ar noma.
Kwayar halittar kimiyyar zamani tana
jure ma cututtuka da Kwari da fari.
Ta hanyar bunKasa noman abinci tare
da yin amfani da Kwayar halittar
kimiyyar zamani, manomi zai sami
yabanya, sa’an nan ya rage kashe
kudi a wajen noma abinci. Haka nan
kuma zai taimaka ma yanayin muhalli
ta hanyar rage Karancin Kwari da
hana zaizayar Kasa.

Sabon irin Kwayar halittar zamani
yana da kyakkyawan amfani.
Abincinsa yana gina jiki, kuma yana
da kariya ga cututtuka, wadanda
suka hada da kare ido da kamuwa
da cuta. Yara misalin 500,000
wadanda ke makancewa kowace
shekara, saboda Karancin bitamin
‘A’, za su tsira daga wannan bala’in.
A inda ake fama da Karancin abinci
ko kuma ake fama da mummunan
yanayi, bunKasa noman abinci shi ne
zai canza lamarin tsakanin rayuwa da
mutuwa, da tsakanin lafiya da cuta
na miliyoyin mutane. Kwayar
kimiyyar shinkafa ta zamani, tana iya
jure fari da ruwa mai dandanon
gishiri, kuma za ta iya jure ma yanayin

da yake Kasa da digri 10.

Misalin shekaru biyar ke nan,
Kungiyar Tarayyar Turai ta karya
dokokin Kasa da Kasa, da Kin aiki
da shawarar kwamitin kimiyyar
Kungiyarsu ta hana shigowa da
abinci da aka yi su da Kwayoyin da
kimiyyar zamani. Wannan
dakatarwar da Kungiyar ta yi ta saba
Ka’idar dokar Kungiyar kasuwanci ta
duniya, wadda ta amince da amfani
da irin wadannan abincin ba tare da
bata lokaci ba.

Wadansu Kasashen Turai sun yi
tambayar cewa me ya sa Amirka da
Kawayenta 12 ba za su dakata na
tsawon lokaci ba?

Shi kwamitin Kungiyar Tarayyar
Turai da ke aikin dage wannan
takunkumin su ma sun fada cikin
tarkon wakilan Kasashensu, kamar
yadda Kwamishiniyar Muhalli
Margot Wallstrom ta bayyana haka
a watan Oktoba da ya shige.

Na daina kokwanton lokacin da za
a dage wannan hanin. Wadansu
wakilan Kasashen Tarayyar Turai
suna son a soke hanin, yayin da wasu
wakilai suke adawa da soke hanin.
Z.amu yi KoKarin duba soke lamarin,
za mu daina kokwanto.

Mun jira domin shugabannin
Kungiyar Kasashen Turai su yi
amfani da hankalinsu domin hanin
yana cutar da Kasashe masu tasowa
daga amfana da sababbin kimiyyar
zamani a fannin noma.

Wannan muguwar shawara ta
Kungiyar Tarayyar Turai ta bayyana
a wani lokaci can baya, sa’ilin da

4

. J
Robert Zoellick
Wakilin Amirka a fannin kasuwanci

Kasashen Afirka da ke fama da
yunwa, suka Ki karbar taimakon
abinci daga Amirka, domin Karya da
suka yayata ta, cewa abincin zai iya
lahani.

A matsayinsu na masu shigowa da
abinci, shawarar Kungiyar na iya
kawo rudani har zuwa wajen
Kasashensu. Uganda ta Ki ta shuka irin
ayaba da ke jure ma cututtukan abinci,
domin gudun kada ta yi asarar ayabar
da za ta sayar wa Kasashen Turai.
Namibiya ta Ki ta sayi hatsin da ke
dauke da Kwayoyin halittar kimiyyar
zamain daga Afirka ta Kudu saboda
ba wa dabbobinta, domin gudun
asarar kasa sayar da dabbobinta ga
Kasashen Turai da Kasashen Indiya,
Sin. Sauran Kasashen Amirka ta
Kudu su ma sun bayyana wannan
tsoron.

Kashi 34% na jarirai a Afirka suna
fama da rashin abinci mai gina jiki,
in ji Dokta Diran Makinde na Jami’ ar

Duba shafi na 19

Tsarin Hadin Kai Na Gabas Ta Tsakiya Zai Bunkasa

Tattalin Arzikin Raya

E ikakken  bayani  daga
a > a1 k a t a r

Harkokin Waje, dangane da
tsarin Shugaba Bush a kan sabon
shirin hadin kan Gabas ta Tsakiya ya
ce, shirin ya tanadi taimako da Amirka
za ta bayar saboda kyautata tattalin
arzikin Kasa da ’yanci a wannan
nahiyar.

A cikin jawabinsa na ranar 9 ga
Mayu a Jami’ ar Kudancin Carolina,
Shugaba Bush ya jaddada manufar
Amirka, wajen kyautata da kawo
sauye-sauye a Gabas ta Tsakiya ta
hanyar sabon tsarin hadin kai
tsakanin Amirka da Gabas ta Tsakiya.

Ga cikakken bayani da manufofin
shirin, kamar yadda Shugaba Bush
ya ladi cikin jawabinsa.

KYAUTATA BUNKASAR
TATTALIN ARZIKIN KASA

Shugaban ya ce za a kafa wasu
fannonin kasuwanci a cikin ’yan
shekaru masu zuwa. Tare da Karfafa
fannonin kasuwancinmu da Isra’ila
da Jordan, Amirka za ta dauki
muhimman matakai daki-daki

Taimakon Kasashen da muke
sauye-sauye, don su zama wakilan
Kungiyar kasuwanci ta duniya ne.

Shirya yarjejeniyar zuba jari da
kuma kasuwanci da zuba jari na
gwamnatocin da suke son su kyautata
kasuwanci ta zuba jari.

Kammala yarjejeniyar fannonin
kasuwanci da Moroko kafin Karshen
wannan shekarar.

Kaddamar da yarjejeniyar
kasuwanci tare da hadin gwiwar
majalisar dokoki ta Kasa da
gwamnatocin da suka tsara
kyawawan lauyoyin kasuwanci.

Kasar

Shugaba Bush tare da shugabannin Kasashen Larabawa
na tattauna makomar yankin Gabas ta Tsakiya.

Bayar da taimakon bude
cibiyoyin kasuwanci da fadada su,
saboda Kasashen su ci moriyar
tsarin kasuwancin duniya. A
wannan shekarar mun tanadar da
bitar Kara wa juna sani a kan
harkokin kasuwanci da zuba jari a
Gabas ta Tskiya da kasuwanci na
zuba jari a Bahrain.

Mako mai zuwa Yarima Mai Jiran
Gado Salman na Bahrain zai ziyarci
Amirka saboda kammala huldar
kasuwanci tsakanin Amirka da Bah-
rain.

Amirka za ta kafa kamfanin hada-
hadar kudade na Gabas ta Tsakiya,
matakin da zai taimaka ma Kanana
da matsakaitan cibiyoyin kasuwanci,
ta yadda za su sami zarafin harka da
manyan kamfanonin kudade na
duniya da kuma samar da aikin yi ga
jama’ar Kasa.

Tsarin sabon salon hadin kai
tsakanin Amirka da Gabas ta Tsakiya,
Amirka za ta tanadar da sababbin
dokoki da suka shafi kasuwanci, ta
yadda za a kyautata tsarin kasuwanci
da zuba jari.

Za a gudanar da
shirin ne, tare da

hadin gwiwar
Amirka da
makarantun harkokin

shari’a na Gabas ta
Tsakiya. Wannan zai
taimaka bisa irin
ayyukan da
Ma’aikatar Kasu-
| wanci ta gudanar a
Afirka ta Arewa.

Za mu ci gaba da
Karfafa gaskiya da
rikon amana da taimaka ma Kasashe
don kawar da rashawa da cin hanci,
da agaza ma sauye-sauye a
ma’aikatun kudi kamar yadda
Kungiyar Kasashe takwas masu
arzikin masuna’antu suka aiyanar.
Muna taimaka ma gwamnatin halal.

Dangane da shirin Amirka na
samar da kyakkyawan yanayi a
Gabas ta Tsakiya, za a fadada
harkokin kasuwanci a nahiyar.

A Karshen watan Yuni, Sakataren
Harkokin Waje Powell da jami’in
Kasuwanci na Amirka, Robert
Zoellick za su halarci wani babban
taron masana tattalin arzikin Kasa a
Amman na Kasar Jordan.

KYAUTATA ILMANTARWA

Sama da kashi 50% na matan da
ke Kasashen Larabawa, ba su iya
karatu da rubutu ba. Mun shirya
inganta hadin kanmu da Moroko da
Yamen wajen fadada ilmantar da
’yammata da manyan mata.

Zamu ci gaba da hadin kai da wasu
Kasashe wajen Karfafa ma iyaye
zuciya ta yadda za su ba wa ’ya’ya
damar zabar makomansu a fannin

ilimi.

Dangane da wannan fannin,
Sakataren Ilimi, Paige ya karbi
baKuncin Ministan Ilimi na Kasar
Masar tare da Gwamnoni uku a
Washington a makon da ya shige,
a inda suka tattauna yadda za a
fadada shirin ilimi a Alexandria,
na Kasar Masar da sauran biranen
Masar da sauran Kasashen nahiyar.

A cikin iyali da suke da Karancin
kudi ilmantar da ’ya’ya mata
babban aiki ne.

Za mu ci gaba da taimaka ma
iyalai da suka tura ’ya’ya mata
makarantu, ta hanyar bullo da
shirye-shiyen a Moroko da Masar.

KYAUTATA °’YANCI DA
ADALCI

Mun cim ma daidaituwa da

Wakilin Amirka A Fannin Kasuwanc

Daga shafi na 17
Venda a Afirka ta Kudu.

Amma kuma an hana "yan Afirka
cin abinci da ke dauke da Kwayoyin
halittar kimiyyar zamani.

Shekaru biyar ke nan Duniya ta
zuba ido, tana jiran alkawarin da
jami’an Turai na canza manufofi
suka dauka. Amma a kowace
Kusurwa an kare shi.

Da farko suka ce mana mu jira
sai bayan an fitar da dokokin
Kwayoyin halittar kimiyyar zamani.
Sai suka ce sai mu Kara jira sai an
fito da tanade — tanaden shirin, sai
dokokin da za su Kayyade a ina ne
ba za a shuka irin Kwayar halittar
kimiyyar zamanin ba.

Sa’ilin da Kungiyar Kasashen
Turai take ta kawo dalilan Kin
amincewa da abincin, abinicin da
ke dauke da Kwayar halittar
kimiyya ta zamanin ke Kara jawo
fa’1doji masu yawa.

Yarima Mai Jiran Gado Salman na
Bahrain, saboda gyara tsarin shari’a.
Babbar Alkalin Kotun Koli na
Amirka, Sandra Day O’connor za ta
shugabanci masana shari’a daga
Amirka zuwa Bahrain saboda
Kaddamar da shirin.

Sarkin Katar zai shugabanci tawagar
Kasarsa da nahiyar domin kawo canje-
canje.

Gwamnatinsa, ta amince ta karbi
baKuncin taron wayar da kai na farko
a makarantu, ta yadda za a horar da
mata dabarun shugabanci da sana’o’in
hannu, musamman ga mata da ke
bukatar samun matsayi na siyasa a
nahiyar.

An gudanar da irin wannan horarwar
a yankunan Maghreba. Internews,
wani kamfanin watsa labaru ne da babu

Amfani da irin Kwayar halittar
kimiyyar zamanin ya rage yawan
zaizayar Kasa da misalin ton biliyan
guda a shekara.

Aikin shekaru takwas da suka wuce
irin auduga da ke dauke da Kwayar ya
janyo rage amfani da maganin kashe
Kwari har na Fam miliyan 46. Cibiyar
binciken kimiyyar Sin ta rage amfani
da maganin kashe Kwari da kashi 80
cikin dari.

Cikakken binciken kimiyya ya nuna
cewa abinci da ke dauke da Kwayar
halittar kimiyyar zamani yana da
amfani da Kara lafiya ga masu amfani
da shi. Wannan shi ne binciken da
Darakta Janar na Kungiyar Tarayyar
Turai ya gudanar shekaru biyu da suka
wuce. Faransa ita ma ta amince da haka.
Haka nan ma Cibiyar Kimiyyar Brazil
ta yarda da haka, da Kasashen Sin,
Indiya, Mexico, Birtaniyya da Amirka.

Dr. C.S. Prakash na Jami’ar
Tuskegee da masana ilimin kimiyya

ruwansa da neman riba, kuma yana
taimaka ma duk harkokin wayar da
kan jama’a a duniya, zai fara horar
da ’yan jaridu da ’yan jaridu na
fannin shari’a, da wakilai da aka
zabo daga Aljeria, Bahrain, Masar,
Labanon, Moroko, Saudiya da
Tunisiya.

Horarwar da aka yi a fannonin zabe
da sa ido bisa yadda ake gudanar da
zabe ga al’'ummar Yamen, Moroko
da Bahrain, wadda Cibiyoyin
Kyautata Mulkin Dimokuradiyya
suka yi, tare da hadin gwiwar
Kungiyoyi da ke Kasashen, ta
taimaka.

Kungiyoyin suna shirin ba da
taimakon gudanar da zabe a Jordan
a zaben da za a gudanar ranar 17 ga
Yuni.

Haka nan kuma an ba da Karim

. taimakon kudi saboda zaben ’yan

1 Majalisar Dokokin d |

K- da 3,200 da ke sassa daban-
daban na Kasashen duniya da
masana ilimin kimiyya wadanda
suka sami kyautar “Nobel” su 20,
duk sun amince da ingancin sabon
tsarin kimiyyar aikin gona.

Wadansu sun yi Kagen cewa muna
tilasta masu sayen abinci daga
Kasashen Turai da ke dauke da
Kwayar halittar kimiyyar zamani.
Amma mu abin da muke nufi shi ne
a ba jama’a damar su zabi abin da
suke so, damar da aka hana su cin
moriyarsa, saboda Kungiyar Tarayya
Turai ta rufe musu Kofar sayen irin
wannan abinci.

Dokokin Kwayar halittar kimiyyar
zamani a bayyane suke, binciken
kimiyyar da tausayin jin Kai su suke
la’akari da su. Muna fata wannan
tattaunawar za ta ba wa Kungiyar
Tarayyar Turai Karin haske da basira
ta yadda za ta dage haramcin da suka
dora mana. |

Shugaba Bush Ya Sanya Hannu

Daga shafi na 11
7Z.a mu kafa hukumar Kwararrun

mutane da za su rarraba magunguna
a wurare masu nisa na Afirka ko da
ta hanyar amfani da babura da
kekuna. Za mu horar da likitoci da
nas-nas da sauran ma’aikatan jinya
domin su ba wa masu fama da cutar
Kanjamau magunguna.

Za mu gyara da gina asibitoci da
tanadar da kayayyaki da na’urorin
binciken cututtuka. Za mu lura da
marayu wadanda iyayensu suka mutu
saboda cutar Kanjamau, tare da
daukar masu lura da jarirai. Za mu
tanadar da masu lura da marasa lafiya
a gidaje, saboda rage wahalolin masu
fama da cutar Kanjamau. Za mu
tanadi wuraren gwajin cutar
Kanjamau a wasu Kasashe na
musamman. Za mu goyi bayan
wayar da kan jama’a ta hanyar
Kaurace ma yin jima’i barkatai, a
makarantu da coci-coci da kuma
wuraren shaKatawar jama’a.

Za mu taimaka ma Kungiyoyin
addini da Kungiyoyi masu zaman
kansu, ta yadda za su ba da
magunguna da rigakafi ga jama’ar da
ke fama da cutar Kanjamau. Za mu
tsara wani shiri na bin sawu da sa ido
akan yadda wannan gagarumin shirin
zai gudana. Ta haka, za mu ce lalle

B

Shugaba Bush a lokacin da yake sa hannu a sabuwar dokar yaKi da cutar
Kanjamau a harabar Ma’aikatar Harkokin Kasashen Waje da ke Washington.

wadanda muka damu da su ya wuce
magana da fatar baki. Muna
sha’awar ganin mun ceci rai. Lalle
7a a cecl rai.

Shirin yaKi da cutar Kanjamau zai
iya kare mutane miliyan bakwai da
kamuwa da cutar Kanjamau, da bayar
da magunguna da za su ja kwanan
masu fama da cutar, har mutane
miliyan biyu.

Shirin zai ba da taimakon jin Kai
ga mutane miliyan 10 da ke dauke
da Kwayar cutar Kanjamau cikinsu
har da yara marayu.

Wannan babban aiki ne, mutane da
suka sadaukar da kansu "yan Amirka
maza da mata suna Allah-Allah su
fara wannan aiki.

Saboda lura da wannan shirin, nan
ba da dadewa ba, zan nada Babban
jami’i da zai lura da shirin a duniya
baki daya, wanda zai sami matsayin
Ambasada.

Babban jami’1 mai lura da shirin zai
yi aiki tare da Ma’aikatun Harkokin
Waje da na Kiwon Lafiya da
Hukumar Raya Kasashen Waje ta
Amirka, da kuma Cibiyar Yaki da
Manyan Cututtuka, saboda su hada
hankalinsu waje daya, domin su yaKi
cutar Kanjamau daga doron Kasa.

Zan ziyarci Kasashen Turai, a
Karshen wannan makon, zan bukaci
abokanmu su yi koyi da mu, saboda
su ma su dauki irin manufar Amirka
domin mu taru mu kare rayuka. m

Taimaka Ma Mulkin Dimokuradiyya A Kasashen Musulmai

Duba shafi na 13
mai zuwa. Al’'ummar Kasar Katar
sun amince da sabon tsarin mulki,
wanda zai ba wa kowa ’yancinsa.
Yarima mai jiran gado, Abdullah na
Saudi Arebiya ya kawo shawarar a
yi gyara a tsarin mulkin Kasashen
Larabawa, ta yadda za aba wa jama’a
damar shiga harkokin siyasar
Kasarsu. Idan muka san abin da kuke

so, za mu taimaka ta fannin
difulomasiyya. Muna ajiye
kudadenmu kusa da bakinmu ta
yadda za mu sarrafa shi. Kafin
hunturun bara, Sakatare Powell ya
Kaddamar da shirin taimakekeniya
da Kasashen Gabas ta Tsakiya ta
fannin ilimi, tattalin arzikin Kasa da
tsare-tsaren harkokin siyasa. An
ninka kasafin kudin wannan

taimakon har sau hudu a wannan
shekarar. Cibiyar kyautata ’yancin
bil Adama da mulkin dimoku-
radiyya ta sami Karin kasafin kudi
domin mayar da hankalinta a
Kasashen Musulmai. Wannan
babban aiki ne, amma babu wani
lokaci da ya fi dacewa da Gabas ta
Tsakiya ta rungumi tsarin mulkin
dimoku-radiyya kamar yanzu. m

LauyaDan Nijertya Ya Zama Dan Afirka Na Farko
Da Ya Zama Shugaban Kungiyar Rotary Ta Duniya

n zabi Jonathan B. Majiyagbe,

babban lauya na Kasa, kuma
babban lauya na kamfanin JB
Majiyagbe da ke Kano a Nijeriya a
matsayin shugaban Kungiyar Rotary
Ta Duniya na shekarar 2003-2004.
7.ai kama aiki ranar 1 ga watan Yuli.
Kungiyar Rotary tana da rassa da ke
da wakilai 30,000 a Kasashen duniya
166.

Ya zabi taken “MiKa Taimako” a
matsayin taken shugabancinsa. “Za
mu miKa hannun taimaka ma jama’a
saboda kawar da talauci, ilmantar da
jahilai da kuma taimakawa wajen
yaKi da cututtuka. Ta haka za mu
miKa hannun taimako ga iyalan Ro-
tary. Zan Karfafa ma ’yan Kungiyar
Rotary gwiwa ta yadda za su taimaki
jama’a da suke cikin wahaloli a yau.”

Majiyagbe dan majalisar Kungiyar
lauyoyi ta Nijeriya, kuma tsohon
wakilin kwamitin wucingadi na
Ma’aikatar Shari’ar Jihar Kano,
tsahon mataimakin shugaban
Kungiyar lauyoyi ta Nijeriya, kuma
wakilin Kungiyar lauyoyi ta duniya.
Ya taba zama dan kwamitin
yardaddu na Kano Lebanon kulab.
Ya taba zama shugaban dariKar
Anglikan ta Kano, kuma a halin
yanzu shi ne shugaban Kungiyar Red
Kuros ta Nijeriya reshen Jihar Kano.

Ya sadaukar da kansa wajen kawar
da cutar shan inna. Majiyagbe ya
taba zama shugaban kwamitin yakKi
da cutar shan inna ta Afirka, kuma
dan kwamitin yaKi da cutar shan
inna ta duniya. Shirin kawar da cutar
shan inna na Kungiyar Rotary an
faro shi ne a shekarar 1985, da hadin
gwiwa tsakanin Gwamnati da

Sabon shugaban Rotary International,

Lauya mai zaman kansa, Jonathan B.

Majiyagbe.
Kungiyoyi masu zaman kansu, ta
yadda za ta taimaka ma Kungiyoyin
lafiya na duniya da gwamnatoci,
domin kawar da cutar kafin shekara
ta 2005. Yayin bikin cika shekaru da
kafuwar Kungiyar Rotary a wannan
shekarar, Kungiyar za ta kashe kusan
rabin biliyan na dala, a shirin yaKi da
cutar shan inna. Ya zuwa yanzu an
yi wa yara sama da biliyan biyu
allurar rigakafin shan inna.

Dan Kungiyar Rotary tun shekarar
1967, Majiyagbe, shugaban
Kungiyar kuma wakili na Kungiyar
Rotary Kulab ta Kano, a matsayin
Gwamnan yankin, kuma dan
majalisar zartaswar Kungiyar ta
duniya, shugaban kwamitin
amintattu, kuma wakilin shugaba da
darakta, ya taba karbar lambar yabo
ta Kungiyar.

Kungiyar Rotary ta Duniya tana da
kulob 145 da wakilai 4,000 a

Nijeriya. Ta kafu da gindinta a
Nijeriya tun shekarar 1961, shekara
guda bayan Nijeriya ta sami ’yancin
kanta daga Birtanniya.

A Nijeriya da Kasashen duniya,
manufar Kungiyar ita ce kyautata ma
jama’a ta hanyar taimako da Karfafa
wa jama’a duk lokacin da "yan sa kai
na Kungiyar Rotary suka taimaka
wajen warware matsalolin da jama’a
ke fuskanta, sun kyautata rayuwar
daruruwan jama’a. ’Yan sa kai na
Kungiyar Rotary, sun taimaka wajen
canza rayuwar duniyarmu, ta hanyar
sadaukar da Kwarewarsu da
dukiyoyinsu.

Alal misali a Nijeriya ’yan
Kungiyar Rotary sun taimaka wajen
kyautata jin dadin jama’a a inda
KoKarin Gwamnati ya tsaya, sun
bayar da gudummawa ta hanyoyi
masu yawa. Sun taimaka wajen
ilmantar da "ya’yan mabarata a gefen
titin Legas. Sun gina rijiyoyi 120 a
Kauyuka, domin kawar da cutar
kurkunu. Sun gina gidan marayun da
aka jefar da su a birnin Ogbomosho.
Sun kafa kasuwar manoma a Legas,
saboda samar da kayayyakin abinci
a farashi mai sauki ga masu Karamin
Karfi.

Kungiyar Rotary, Kungiya ce da
Kwararru da shugabannin, wadanda
suka hade kansu waje guda domin
ba da taimakon jin Kai ga al’'ummar
duniya.

Akwai kusan ’yan Kungiyar Ro-
tary miliyan 1.2 da kulob na Rotary
30,000 a Kasashen duniya 166.
Kwanakin baya Kungiyar ta Rotary
ta kafa cibiyar bincike a shahararrun
jami’o’in duniya. |

Zanen Bango na (1983) Nelson Cole

(1945-1990)
Mai a Cikin Tamfal
Karni na Ashirin.

Uche Okeke.
Ana Mnuo 1961. Mai a Cikin Jirgi.

Cibiyar Tara Kayayyakin Tarihi Na Afirka. Washington DC.

SANARWA

Nijeriya Za Ta Karbi BaKuncin Taron Shekara
Ta Shida Na Kungiyar Leon H. Sullivan

Daga Susan Ellis

Kungiyar Leon H. Sullivan mai manufar kare
muradai bakwai na Rev. Sullivan na son ganin
an ba wa kamfanonin Amirka masu harkoki a
Kasashen Afirka dama daidai da kowa. Kungiyar
ta ba da sanarwar gudanar da taronta na shida a
Abuja, Nijeriya, a ranar 14 zuwa 18 ga Yuli, 2003.

Hope Sullivan "yar Rev. Sullivan, kuma shugabar

Kungiyar Leon H. Sullivan, ta ce fiye da kowane
lokaci Kasashen duniya suna lura da Kasashen Afirka
a matsayin yanki da za a sami kyakkyawan yanayin
kasuwancin man fetur da makamashi.

Babban taron ya yi daidai da Kudirin Leon H.
Sullivan, kuma mahalartan taron za su fahimci irin
canje-canje da aka samu a Kasashen Afirka.

Taken taron na wannan shekarar shi ne “Afirka
mai kyakkyawar dama’.

NAZARI

Taswirar Hanyar Zaman Lafiya A Gabas 1a 1sakiya

Bari in sake bayyana matsayina. Ba za a
warware wannan rikicin ta hanyar Karfin soja
ba, muna bayyana Kinmu, Kin ta’addanci ga
Isra’ila a ko’ina suke. Wannan dabi’ar ta saba
manufar addininmu, da al’adunmu, kuma tana
da hadari sa’an nan za ta kawo cikas ga samun
’yantacciyar Kasar da muke burin samu. Wannan
manufar ta saba burin irin Kasar da muke son mu
kafa, wadda take da nasaba da ’yancin bil Adama
da kiyaye doka da oda.
Manufarmu a fili take, za mu tabbatar da mun
aiwatar da ita saboda mu kawo Karshen tarzoma
da ta’addanci. Za mu kasance cikin Kawancen
yaKi da mamayewar sojoji da ta’addanci. Za mu
bukaci Kawayenmu a wannan yaki su hana ba da
kudi ga masu adawa da manufofinmu. Za mu yi
haka ne, saboda kare mutuncin Falasdinawa, a
matsayinmu na wani bangare na al’'ummar
duniya.

- Firayim Minista Abbas.

Gudanar da taro a AKaba in ji Sarki Abdullah, a
kan taswirar hanyar zaman lafiya za ta tabbatar
da dorewar zaman lafiya.

Ga al’'ummar Isra’ila wannan shirin taswirar
zaman lafiyar zai haifar da kyawawan matakan
tsaro ga duk Kasashen Larabawa, kuma zai kawo
Karshen tarzoma. Ga al’ummar Falasdinu zai
kawo Karshen mamayar sojojin Isra’ila. Za ta
zama Ingatacciya kuma ’yantacciya.

- Sarki Abdullah na Jordan.

Duka bangarorin za su amfana da wannan shirin,
kuma duka bangarorin suna da nauyi da ya
rataya a wuyansu. Da yake duk bangarorin sun
amince da taswirar hanyar zaman lafiya, wajibi
ne kowannensu ya dau matakin ganin nasarar

kafuwar wadannan Kasashe biyu.
- In ji Shugaba Bush.

Babu tantama sababbin shugabannin Falasdinu
suna da Katon aiki a gabansu. Wannan a fili
yake. Isra’ila ta fahimci haka. Amirka ma ta
gane haka. Haka nan Kasashen Larabawa sun
san da haka. Amma wannan shi ne lokaci mafi
dacewa da al’'ummar Falasdinu za su sami
’yantacciyar Kasa da dorewar zaman lafiya.

- Mar ba da Shawara a kan Tsaro, Rice da
za la sadu da ’yan jaridu ranar 6/8/03

Isra’ila kamar sauran Kasashe tana ba da goyon
bayanta dangane da shirin da Shugaba Bush ya
gabatar ranar 24 ga Yuni, 2003, na kasancewar
Kasashen biyu, Isra’ila da Falasdinu, suna zaune
cikin kwanciyar hankali da lumana. Gwamnati
da al’ummar Isra’ila sun y1 marhabin da wannan
damar sake tattaunawar kamar yadda tsarin
taswirar hanyar zaman lafiya ya shata, kuma
Gwamnatin Isra’ila ta amince da shirin. Ba burin
Isra’ila ne ta mulki Falasdinu ba, amma
al’'ummar Falasdinu su mulki kansu da kansu.
"Yantacciyar Kasar Falasdinu wadda take zaman
lafiya da Isra’ila za ta wanzar da zaman lafiya
tsakanin su biyun.

Isra’ila tana neman zaman lafiya da Kasashen
Larabawa maKkwabtanta. Isra’ila ta shirya ta
tattauna ta gaskiya, muddin akwai abokantaka.
Da yake ana KoKarin kyautata dangantaka, na yi
imani za a sami al’'ummar Isra’ila a matsayin
maKkwabta masu Kaunar ganin zaman lafiya ga
duk al’'ummar nahiyar.

- Firayim Minista Sharon

Edita,

Ra’ayina Ga Mujallar Magama

Na yi matuKar farin ciki Kwarai
saboda amsar mujallarku ta
“Magama” wadda shugaban sashen
koyar da harshen Hausa na
Kwalejin Ilimi ta Babban Birnin
Tarayya, Abuja ya miKa mini.

Daliban wannan sashen sun Karu
Kwarai daga bayanai na al’amurori
da ke Kunshe cikin mujallar.

Muna yi muku addu’ar Allah ya
Kara muku Karfin gwiwa da
tabbatar da danKon zumunci
tsakaninmu da ku. A gaskiya,
daliban sashen koyon harshen
Hausa na Kwalejin Ilimi da ke
Zuba, Abuja na fama da matsala.
Wannan matsalar kuwa ita ce,
rashin bugaggun littafai da za su
taimaka wa daliban sashen, wajen
nazarin koyon harshen Hausa a
dakin karatu na makarantar
(Laburare).

Muna fuskantar matsananciyar
wahala yayin da malamanmu suka
ba mu wani aikin gida da ke
bukatar binciken littatafan Hausa
domin samar da amsoshinsu.

Muna roKon ku da ku taimaka
mana ta kowace irin hanya da ta
sawwakKa a gare ku domin
bunKasar koyon wannan harshen
na Hausa a wannan makarantar
tamu. Ina so ku rika aiko mini da
mujallarku ta “Magama’ a kowane

wata ta adireshina da ke rubuce a
farko da Karshen wannan wasiKar.

Har ila yau kuma ina son ku aiko
mini da kalandar wannan shekarar
ta 2003 ta ma’aikatarku.

Ina y1 muku fatan alheri.

Wassalam.

Abdullahi Madaki Suleja,

Zuba. FCT.

Edita,

Mujallar Magama,

Gaisuwa tare da fatan alheri a
gare mu baki daya. Ina taya ku
murnar shiga shekarar Musulunci,
Allah ya ba mu alherin da ke
cikinta, kuma abin da ba a so,
Allah ya kare mu.

Na kasance mai bitar mujallarku
ta hannun wani aminina wanda da
farko na dauka wata hanya ce ta
yada manufar Kasar Amirka a
Kasashe masu tasowa, kuma ban
karbe ta ba, amma yanzu na gamsu
da irin gundummawar da wannan
mujallar take bayarwa wajen
KoKarin Kasar Amirka na karrama
yankuna masu tasowa da kuma
sanin irin abubuwan da ke gudana
a wasu yankuna na duniya.

Hakika mujallarku tana da tasiri a
irin wannan lokaci da wasu mutane
a wasu Kasashe suke fahimtar
addinin Musulunci. Mujallarku tana
nuna irin dangantakar Musulunci
da Amirka kuma tana sake daidaita

al’amura da fahimta a Kasashe
masu tasowa kamar Nijeriya.
Domin kuwa lokacin da ’yan
ta’adda suka kai hari Kasar Amirka
Musulmi da yawa sun shiga rudani
domin sun zaci gwamnatin Amirka
za ta saki linzaminta ta la’anta
Musulmi da ke Amirka, amman
jawabin Shugaba Bush ya nuna
kyakkyawar dangantaka tsakaninsa
da Musulmin, kuma Sakatare
Powell ya jaddada hakan lokacin
da ya ziyarci buda baki tare da
shugabannin Musulmi.

Edita, Allah ya taimake mu, ya
kuma ba ku Karfin gwiwar gudanar
da ci gaban wannan mujallar.

A Karshe, ina son ba da shawara
ga ku masu kula da wallafar
wannan mujalla cewa akwai
bukatar shigar da harkar tattalin
arzikin duniya, wanda Kasar
Amirka take taka muhimmiyar
rawa ga Kasashe masu tasowa a
cikin wannan mujallar, domin
akwai Korafe-Korafe.

Don haka, ina miKa gaisuwata ga
Claudia E. Anyaso, Margaret D.
McKean, Sani Mohammed da
Ishaka Aliyu.

Kuma Insha Allah, duk sanda na
samu yardarku, zan ziyarce ku.

Allah ya bar zumunci.

Jamilu Bashir.
Kano. Jihar Kano.

Idan ka samu mujallar Magama, muna
bukatar ra’ayinka game da ita.

| Adireshi...............cuueeuuen...
I

RA’AYINKA

Yaya kake bukatar mu rika aiko maka
da mujallar Magama?............................

Ka aiko mana da dukan bayanai ta
wayar e-mail ko kuma akwatin gidan waya
mai lamba: 5760 Garki, Abuja.

e-mail zuwa ga edita: smabuja@pd.state.gov

©

